Yu Tara su ira Kebru

Yu Meyannung sawe Tira

Yt ira tatolay nga Kudio, mangngéagan ira gapay ta Kebru, & Kebru yu ngagan
nayll 4ggubobuk da gapay. A si Akup yli naggaka nira, nga ingagan ni Namaro
ta Israel. A mewarawari yii ira ginaka ni Israel ta tangapaddabbuno. Ngam
kunangane, manoli ira ta dabbun nga iniyawa na ngaw ni Namaro nira, nga
mangngégan ta Israel.

Aru yu ira makkakeruma nga rilision ta dabbuno, & aru yu ira tatolay nga
Kudio &nna ari Kudio nga nangiyabbii st ira napolu nga manguruk ka Apu Kesu
Kiristu ta meyannung st pallikuk da ta ddn nga rilisiod da &nna panuttul da ka
Apu Kesu. A iniyabbi da, nga kud da, “Anni pand yi kapianan nayt dngnguruk
nayl ira tatolay ki Apu Kesu Kiristu 4nné ta rilision nga makkakeruma?” A
yawe yu tlrd nayt manabbdk karannian nga iniyabbii da, nepatalugaring su
pangiyabbii da nga kud da, “Anni yu kebalindn nayu kinagi ra, nga si Apu Kesu
yu kdtannangan nga péri tam?” Bibbiran naw Kebru 4:14-16.

Yu Mayan na yawe Tura

Si Apu Kesu yu Mangipakdnndmmu su Bilin ni Namaro (1:1-4)

Makéawayya si Apu Kesu dnné st ira Daroban ni Namaro (1:5-14)

Yl Napi nga Angngiyigii ni Namard nittam (2:1-18)

Makawayya si Apu Kesu anné kari Moyses ka Josiuwa (3:1-4:13)

Si Apu Kesu yu Péri tam nga Mamakkapia nittam k& Namaro (4:14-7:28)

Yu Kapidnan nga Taratu ni Namaro megapu ka Apu Kesu (8:1-9:22)

Namittan 14 yu Ketapil ni Apu Kesu nga Keyatang na megapu nittam
(9:23-10:39)

Yt ira Tatolay nga Nepardmak megapu sit Angngikatala da (11:1-40)

Yit Mepangnga nga Angngikatala tam ki Ammo Namard (12:1-13:19)

Yu Ipakimalla nayu Matttra (13:20-25)

Si Apu Kesu yut Mangipakdnndmmu st Bilin ni Namaro

1St ngaw napolu nga 4ggaw, name-aru yu pangipakdnndmmu ni

Namaro st bilin na st ira ngaw Kebru nga naggaka nittam nga
Kudio. A aru ylit makkakeruméa nga dngngipakdnnammu ni Namard
st bilin na, megapu st angngituddu nayu ira ngaw &bbilinan na.

573 Kebru 1

2Ngam ta 4ggawo sl keggd tam, sinulla ni Namaro yu Ana na ta
mangipakdnndmmu su bilin na. Ta inipaparo ni Namaro st Ana na

yu ngamin nga egga, a aggina yu sinulla ni Namaro nga isipa na ta
ngamin. 3A yit Ana ni Namard yl pakasinganat tam su dalingarang ni
Namaro, ta naggittd yu pakdwayya ra, yt nono da, &nna yu akkuad da.
A mammaguray st ngdmin nga pinard na megapu sit pakawayya naytl
ubobuk na, nga 4ammagaddatu na. A ta kabalin na nagikaru ta liwiliwa
tam, tapé mapakoma ittam, & nattoli st gidn na ta langi, & nagitubangin
st jiwanan nayu Kotunan, tapé mepammaguray kuna. 4Ta pinabbalin ni
Namard ta kapidnan ylit Ana na 4nné sii ira daroban na. A ammu tam ta
makawayyd anné nira, gapu ta aggina 14 yu kagian ni Namaro nga Ana
na.

Makawayya Yu Ana ni Namaro anné st ira Daroban na

5A awan sii ira daroban ni Namaro yi1 nakkagian na, nu ari 14 yit Ané
na yu nakkagian na ta kunniaw,
“Sikaw yu Ani ku,
4 ta aggawo ipakdannammukin ta sikdn yu Yamam,”* kun na.
A ajjan paga yt kinagi ni Namaro ta meyannung sit And na, nga ardn na
gemma bulubugé kinagi ta meyannung su ira daroban na, nga kunniaw,
“Sikan ylu YAma na,
4 aggina yit Ana ku,”® kun na.
6 A ta pamapéano ni Namard sit And na nga makawayya,® 4 jinok na ta
umay ta dabbuno. A kinagi na,
“Ngamin nga darobak ku, mamalittikak ira nga maddayaw kuna,”
kun na.
7A ta meyannung sii ira daroban ni Namard, kinagi na,
“Masserbi nikdn yu ira darobak ku,
nga pabbalinak ku ira ta kunnay ta paddak &nna api nga
maggatang,
nga makawayya nga mamaluro st ipaku nira,”¢ kun na.
8Ngam yawe yu kinagi ni Namaro sit Ané na,
“Sikaw yu Apu Namaro,
nga mammaguray ta adde ta adde nga awan ta addeé na.
A napia ylti pammagurem st ira tatolem,
dnna matunung yu pamanunnll mu su ira ngamin.
9 A ikdya mu 14 yl napia 4nna matunung nga akkudn nay ira tatolay,
ngam aram mu ikdya yu nardke nga akkuad da.

a1:5 Salmo 2:7; Kingngua 13:33 P 1:5 2 Samuel 7:14 ¢ 1:6 Makawayya si Apu Kesu
nga kunnay st kaké nga ana na tolay, nga manaron ta ngamin nga kukué nayt ydma na.
d1:7 Salmo 104:4

A yéyu nga sinulla taka, sikdn nga YApum nga pakimoraydm mu,
tapé sikaw yu kotundn nga mammaguray,
nga magayaya anna mardyaw anne su ira kabulum mu.”®
10 A yawe gapay kinagi ni Namard sit An4 na,
“Sikaw, Apu, ytt namaro ta dabbuno ta pamegapu na ngamin,
adnna pinard mu gapay yu langi &nna ngdmin nga egga kuna.
11 A lumma noka y1 langi 4nna yut dabbuno.
Ngam sikaw, maggian ka 13 ta 4ddé ta 4dde, nga ari manguli.
Maddéan yu dabbuno anna langi nga kun na gami.
12 A Jukutam mu ira nga kunnay ta gami, ta mapatalian ira.
Ngam sikaw, ari ka maddén, 4 ari ka mapatalian,
ta maggian ka 1a nga ari manguli ta 4ddé ta adde,
ta awan ta 4ddé naydt dagum mu,” kun ni Namaro sit An4 na.
13Ngam awan bulubugé ta daroban ni Namaro nga nakkagian na st
kunniaw nga kinagi na k& Ana na. Ta kinagi ni Namaro st Ani na,
“E ka bi magitubang ta jiwanak ku,
su dggitubangéan nayu kotunidn nga mardyaw,
adde ta apputak ku yu ira malussaw nikaw,”¢ kun na.
14 A yi ira daroban ni Namard, asinni ira pand nu ari gala yi ira ari
masingan nga masserbi ki Namaro. A doban na ira ta umay mangabbék
nittam ngamin nga meyigl, nga mesipa ki Namaro ta ddde ta adde.

Yit Napia nga Angngiyigii ni Namaro nittam

2 1A gapu ta yt Ana ni Namard yit mangipakdnndmmu st bilin

ni Namaro, 4 yadyu nga mawak tam nga tdngngagan ta napid yu
ipakdnndmmu na nittam, marakeé mekattuay ittam su kuruk nga bilin
na. 2A st ngaw géri, inipeyubobuk ni Namaro st ira daroban na yii
taddan na s ira tatolay.” A yi ira tatolay nga ari nanguruk, pinagikaru
ni Namaro ira megapu ta liwd da, gapu ta aradd da kinuruk yu kinagi
nayt ira daroban na. 3A sittam laguk, nu lonat tam yi1 bilin ni Namaro
nga meyannung st Anéd na nga mangiyigl ta tatolay, & egga pano yu
tanakuan nga pakiyigutat tam? Awan! Ta si Apu Kesu Kiristu yu napolu
nga mangipakdnnammu ta meyannung su pangiyigli na ta tatolay, &
ngamin ira nga nagginna kuna, aggira yi mangipakdnndmmu nittam
ta kuruk yi bilin na. 4A si Namard gapay, inipakdnndmmu na lapay ta
kuruk yu kinagi ra, megapu su inipakua na nira nga aru nga makapalla
nga pinagaddétu ra. A ta meyannung st ure ni Namaro, inisinek na
nira yi makkakeruma nga pakawayya ra nga naggapu st Mangilin nga
Tkararué na, tape ipasingan na ta kuruk yu bilin na nga kinagi ra.

e 1:9 Salmo 45:6-7 f1:12 Salmo 102:25-27 & 1:13 Salmo 110:1; Kingngua 2:34
h 2:2 Kingngu4 7:38; Galasia 3:19

Yu Magagal nittam ta Umay Makiyigu

5A ta meyannung st bagu nga dabbun nga ubobugak ku nga
duttal noka, ari gemma yu ira daroban ni Namaro yu sinulla na nga
mammaguray su bagu nga dabbun. 6Ngam yu ira tatole ni Namaro
yu sinulla na ta mammaguray, nga kunnay ta nettra st dan nga libru
nga kunniaw:
“A sikaw, Apu Namard, yli Kotunan.
A anni ma pand ta manond kami, nga tolay kami 14?
Ta ikalla kami dnna ardk kami kattaman.
7 A pinard kami, nga nagukak 14bbi yli pakdwayya mi 4nné sit
pakawayya nayu ira darobam mu,
ngam ipotuk kami sangaw nga meparayaw, nga mesipa s
pammagurayam mu.
8 A patulutam mu nikami yli ngdmin nga pinard mu,
tapé mammaguray kami ta ngdmin.”?
A gapu ta kunnian yu netiird, 4 ammu tam ta ipammagure ni
Namaro st ira ngdmin nga tatole na yi ngdmin nga pinaro na, &
kdnndmmuat tam ta awan ta arat tam pammagurayan. Ngam aréat
tam paga masingan ta sittam nga tatolay yi mammaguray ta ngadmin
nga naparo, gapu ta ari paga jimittal yt 4ggo na. 9Ngam yawe
ammu tam nga jimittalin, ta si Apu Kesu yu namaluro karannian nga
netdra. Ta aggina yu nabibi 14 nga napagukik &nné su ira daroban ni
Namaro, tapé metapil nga matay ta kurtt megapu nittam ngdmin nga
tatolay, gapu ta inikalla ni Namard ittam. A gapu ta ketapil ni Apu
Kesu megapu nittam, yaylu nga aggina yu inipotun ni Namaro, nga
maddalingarang nga mammaguray nga meparayaw!
10Ta si Namaro gemma yl namard dnna manangngal ta ngdmin,
4 mepardyaw megapu ta ngadmin nga pinard na. A napia anna
mepangnga gemma ta jinok ni Namaro si Apu Kesu ta umay meyana
ta tolay &nna mangiyangnga ta jig, tapé aggina yu makawayyéa nga
mangiyigl ta aru nga tatolay. Ta yayu gemma yu ure ni Namaro,
tape pabbalinan na ta 4nd na yu aru nga tatolay, tapé mesipa ira st
Ani na, nga mepardyaw. 11A si Apu Kesu yll namakarenu nittam nga
mangikatala kuna, tapé mangilin ittam, & tattddday 1a yu Yama tam
ka Apu Kesu. A yayl nga ari mappasiran si Apu Kesu nga makkagi
ta sittam yil wawwagi na. 12A ammu tam ta kuruk nga wawwagi
na ittam gapu ta ajjan yu nettrad nga kinagi na ki Yama na, nga
kunniaw,
“Ammo, ipakdnndmmu taka st ira wawwagi.

i 2:8 Salmo 8:4-6

A mepaggagammunga nira, nga makkansion nga maddayaw nikaw,”
kun na.

13 A netiird gapay yi kinagi ni Apu Kesu,

“Tkatala ku si Apu Namaro,” kun na.
A kinagi na paga,

“Ajjana saw anna yu ira wawwagi nga dna ni Namaro nga inikatala

na nikan,” kun na.
14 A sittam nga kagian ni Apu Kesu ta 4na ni Namard, tolay ittam 14

nga egga baggi tam nga matay. A yayi1 nga nabbali ta tolay gapay si Apu
Kesu, nga kunnay nittam, 4 netapil nga natay ta kurtt megapu nittam, tapé
mappu si Satanas, nga aringin makawayya nga mangituluk su ira tatolay
ta pate ra nga awan ta 4ddeé na. 15A inirian ni Apu Kesu yu assing tam ta
pate tam megapu sit kingngud na. A pinalubbang na ittam, nga kunnay
ta nebaluk ngaw megapu st assing tam ta pate tam. 16 Ta ari gemma yu
ira daroban ni Namaro yut abbdgéan ni Apu Kesu, nu ari gala sittam nga
tatole na, nga mebilang ta ginaka ni Abrakam. 17A gapu ta sittam nga
tatolay yu ikdya na nga abbagéan, 4 mawak laguk nga nepaggitta nittam
nga wawwagi na nga marigiriga. A yayl nga nabbalin ta kdtannangan
nga pari nga mangikélla &nna pangikatalakan nga masserbi kd Namaro
megapu nittam, nga nangitapil st baggi na ta pagikaru na ta liwiliwa tam,
tapé mapakoma ittamin. 18 A gapu ta inattaman ni Apu Kesu yit pamaruba
ni Satanas kuna, 4 yayu nga makdwayyé nga mangabbdk nittam nu
paruban na ittam ni Satanas, tape ari ittam makiappu k& Satanas.

Makawayya si Apu Kesu dnné ka Moyses

1Wawwagi nga mangikatala kd Apu Kesu, mangilin kayu nga

mesipa gapay su pangapa ni Namaro st ira nga pabbalinan na
ta tatole na. A nonotan naw laguk si Apu Kesu. Aggina yl jinok ni
Namaro ta umay ta dabbuno, tapé ipakdnndmmu na si Namaro nittam.
A aggina yu sinulla ni Namaro nga katannangan nga pari, nga ikatala
tam ta mamakkapia nittam ka Namaro. 2A pinalurd ni Apu Kesu yi
ngamin nga inipakua nayt nanulla kuna, ta kunnay stt ngaw Kakay
Moyses nga nangikatalakan ta passerbi na st ira tatole ni Namaro. Ta si
Kékay Moyses yu sinulla na ngaw ni Namaro nga nanaron su ira tatole
na, nga nebilang ta pamilid na. A pinalurd ni Kakay Moyses gapay yii
ngamin nga inipakud ni Namard kuna. 3A marayaw si Kakay Moyses,
ngam méas mardyaw si Apu Kesu anné kuna, nga kunnay ta marayaw yu
nabbalay 4nné st balay nga pidde na. 4A ta meyannung ta ngdmin nga
kataggitddday nga balay, ammu tam ta ajjan yu tolay nga nabbalay kuna.
A si Namard gala yit namard ta ngamin nga egga.

J 2:12 Salmo 22:22

5A nangikatalakén si Moyses, nga napia yl passerbi na ki Namaro,
ta pinaluro na yt ngdmin nga inipakué ni Namaro kuna, megapu st
panaron na si ira kdbulun na nga nebildng nga pamilia ni Namaro. A
inipakdnndmmu na nira yi meyannung su ipalappa ni Namaro noka.
6Ngam si Apu Kesu Kiristu yti Anéd ni Namaro nga pangikatalakan na
nga mammaguray si ira tatole na nga mebildng ta 4na na. A sittam
yu ira &na na, nu napasigagga yu angngikatala tam k& Apu Kesu dnna
magayaya ittam megapu st pagiddandma tam ta mesipa ittam ka
Namaro.

Pappaldnan na ittam ni Namaro

7A gapu ta tatole na ittam ni Namard nu napasigagga yl dngngikatala
tam, nonopat tam laguk yu inipetird nayt Mangilin nga Ikararud. Ta
kinagi na,

“A nu d4ggawo yi1 pakaginna naw st bilin ni Namaro,

8 aran naw laguk ikikkitulan yu ipakdAnndmmu na nikayu.

Aran naw potuén si Namaro nga kunnay st ira ngaw naggaka
nikayu,
nga namotu ki Namaro su kegga ra ta kalallammatéan.”

9A kinagi ni Namaro,

“Maéssiki nu nasingad da yu pinagaddatu ta appatapulu nga dagun st
kegga ra ta kaldllammatan,
& pinotuad danga adde ta arak ku ira kinalurd megapu st akka-

akkuad da.k

10 A yayil nga napporaya ngaw nira, 4 kinagi,

‘Manaki yawe ira tatolay nga tumututtul nikan, & ari ira
matudduan.’

11 A gapu ta pappore nira, yayil nga sinistigudk ku ta kuruk yii kinagi

nira:
‘Arat takayu bulubuga patallungan st pamagibannagak ku
nakuan nikayu, ! kun ni Namaro.

12 A wawwagi ta dngnguruk tam, magimuguk kayu laguk nga
kataggitddday, ta pasikkdlan na yit nono na, marake ajjan yu narake nga
nono na, nga manaki nga manguruk dnna mekéattuay k& Namaro nga
matotolay. 13A makkakatabarang kayu laguk ta kiggaggaw nga kagian
naw ta “4ggawo,” nga kegga na paga nayu awayya naw nga manguruk,
tapé mapasigagga yu angngikatala naw, & awan nikayu yu melogo, nga
matagga yu ulu na megapu su liwiliwa na. 14Ta mesipa ittam ka Apu
Kesu Kiristu nu mapasigagga yu angngikatala tam kuna ta ddde ta adde,

k 3:9 Bibbiram yll meyannung sit kingngué ra, Esodo 17:1-7; Nomero 14:1-13
13:11 Salmo 95:7-11

nga kunnay sit kapAmmegapu tam nga mangikatala kuna. 15A yayu
kebalinan naylu dan nga nettird nga kunniaw,
“A nu 4ggawo yi1 pakaginna naw st bilin ni Namaro,
aran naw ikikkitulan yt ipakdnndmmu na nikayu.
Aran naw potuén si Namaro nga kunnay st ira ngaw naggaka
nikayu,
nga namotu ki Namaro su kegga ra ta kalallammatéan.”

16 A asinni pand yi1 ira ngaw nga namotu ki Namard, massiki nu
naginna ra yu bilin na? Ari pano yu ira gald nga inipano na ngaw ni
Kékay Moyses ta Egipto? Aggira gemma! 17Aggira yu napporayan ni
Namaro ta appatapulu nga dagun megapu su liwiliwa da, 4 natay ira
ta kaldllammatén. 18 A asinni yi ira nga nakkagian ni Namaro ta aran
na ira bulubugé patallungan st napid nga lugar nga iyawa na nakuan
nira, nga pagibannagad da, nu ari gala yl ira namotu kuna? 19A yayi
nga kanndmmuat tam laguk ta ardn na ira inisipa ni Namaro su napia
nga lugar nga pinardn na nga pagibannagad da nakuan, gapu ta ari ira
nanguruk kuna.

Yu Pamagibannagin ni Namaro st ira Tatole na

4 1A kunangan iyalawa ni Namard nittam yll awayya tam nga mesipa
st initabba na ngaw, nga dan nga naparan nga pamagibannagén
na ta tatolay. Magimuguk ittam laguk, tapé arat tam parigan yu ngaw
ira nga ari nanguruk, marake ardn na ittam gapay patallungan st
pamagibannagén na nittam. A yayl nga tdngngagat tam laguk yii napia
nga damak, tape mesipa ittam st initabba na. 2 Ta nelayalayakin nittam
gapay yu napia nga damak, nga kunnay su nelayalaya ngaw nira, ngam
awéan ta nammakapiad da st bilin ni Apu, gapu ta arad da kinuruk. 3A
yayl nga aran na ira pinatallung ni Namaro st pamagibannagén na nira.
Ngam sittam nga manguruk yu isipa ni Namaro st pamagibannagan na
nga pinardn na megapu nittam. Ta kinagi na ngaw ni Namaro, nga kun na,
“A gapu ta pappore nira, yaytl nga sinistiguak ku ta kuruk yi kinagi
nira:
‘Arat takayu bulubuga patallungan st pamagibannagak ku st ira
tatole.””
A kunnian yt1 kinagi ni Namaro, massiki nu d4n nga naparan yii
pamagibannagan na st ira tatole na &ddé ngaw kapapparo na ta dabbuno.
4A ajjan yt dan nga netiird nga kunniaw: “A nagibannak si Namaro sii
mekapitu nga 4ggaw, gapu ta nabalinin yu ngdmin nga pinaro na.”™
5A massiki nu ddn nga naparan yi pamagibannagan ni Namard ta
tatolay, & kinagi na yu kunniaw,

m 4:4 Genesis 2:2

“Arat takayu bulubugé patallungan stt pamagibannagak ku st ira
tatole,” kun na.
6A yayil nga ammu tam ta naparan 14 paga kunangan yu
pamagibannagan ni Namaro st ira nga manguruk, gapu ta yu ira ngaw
nga nakaginna st napid nga ddmak, aran na ira pinatallung ni Namaro
sit pamagibannagan na nira, gapu ta pinotuad da. 7A yayl nga sinulla
ni Namaro yu tanakudn nga 4ggaw, nga iningdgan na ta “aggawo,” kun
na ka Patul Dabid, nga awayya nayu ira tatolay nga mesipa st ira tatolay
nga pagibannagan na. A ammu tam yaw, ta aru yt dagun nga napasa
addeé ngaw pangitaratu na kari Kdkay Moyses ta adde ta kegga ni Patul
Dabid, 4 inipettird ni Namaro ka Patul Dabid yu kinagi na, nga kunniaw,
“A nu d4ggawo yi1 pakaginna naw st bilin ni Namaro,
aran naw ikikkitulan yu ipakdnnammu na nikayu,” kun ni Namaro.
8 A gapu ta natay ta kaldllammatan yl ira ngaw taga Israel nga ari
nanguruk ki Namaro, 4 si Josiuwa yu téali ni Moyses, nga nangiyangay
sit ira ginaka ra ta lugar na Kaynan. A nu Kaynan nakuan yit lugar
nga inubobuk ni Namaro, & ardn na nakuan sinulla yu tanakuan nga
4ggaw nga pangisipa na ta tatolay st pamagibannagin na. Ngam ari
14 Kaynan yit pamagibannagan ni Namaro nga inubobuk na. A yayu
nga iddanamat tam 14 paga yu pamagibannak ni Namaro nittam nga
tatole na, nga kunnay st ngaw pagibannék na ta kabalin na namaro ta
dabbuno, ta pinatukka na yu pattarabaku na st mekapitu nga aggaw.
10A dattal nayl 4ggaw nga pamagibannak ni Namard nittam, 4 sittam
ngamin nga mesipa kuna, mattukka ittam nga mattarabdku gapay ta
kunnay ka Namaro ta kabalin na namaro.
11A gapu ta iyalaw4 ni Namaro yi pamagibannagén na nittam, nga kunnay
ta pangiyalawa na ngaw nira, ngam arad da nél4, 4 yayu nga ipe tam laguk yu
ura tam nga mangupi ta panguruk tam st ubobuk ni Namaro, tape ari ittam
meparik st ira ngaw nga ari nakatallung st pamagibannagan ni Namaro gapu
ta pamotu ra kuna. 12 Ta manotolay nga makédwayya yu ubobuk ni Namaro,
nga meyarik ta bayunetd nga kataraman, nga dud yu ngarak na. Ta makatappu
yu bayunet ta baggi na tolay. A kunnian gapay yi1 keyarigan nayt1 ubobuk ni
Namaro, ta tappttan nayu bilin ni Namaro ytt nono tam anna yu ure tam, &
mepalappa ylut ngdmin nga nonopat tam nga karagatat tam anna talakkurugat
tam, nu napid onu narake. 13A awéan bulubuga ta pinard ni Namaro nga
makatuttt kuna, 4 awan ta melimak kuna, ta malappa yli ngamin nga pinaro
na, 8 ammu na ngamin ylu nonopat tam anna masingan na yu ngdmin nga
akkuét tam. A aggina sangaw yli pakkagiat tam st ngdmin nga kingngua tam.

Si Apu Kesu yu Pari tam nga Mamakkapia nittam ka Namaro

14 A si Apu Kesu Kiristu nga Ana ni Namaro yi1 kitannangén nga
pari nga mamakkapia nittam k& Namaro. A minayin ta langi ta gian ni

Namard. A yayil nga ipasigagga tam laguk yi angngikatala tam ki Apu
Kesu anna uputat tam nga ipakdnnammu su ira kdbulut tam. 15Ta yawe
katannangan nga péri ytl pannakabaggi tam ta arubang ni Namaro. A
ammu na ittam ikalla, gapu ta naparubén na yi 4ggiat tam nga tatolay. A
ammu na gemma yu pakkapiyat tam. Ta iniparubd ni Satanas yit ngdmin
nga makkakeruma nga pamalliwéd na nakuan k& Apu Kesu, nga kunnay
ta pamaruba na nittam. Ngam si Apu Kesu, ari bulubugé nalliw4. 16 A
gapu ta ajjanin si Apu Kesu ta gian ni Namaro nga mamakképié nittam
ka Namaro, & mappelo ittam laguk nga makiméalla k& Namaro, tape
ikakkalla na ittam anna abbagén na ittam ta meyannung ta ngamin nga
mawak tam anna jigd tam.
1A ngamin nga kitannangan nga pari na Kudio nga sinulla ni
Namaro, natulla ira tape alawatad da yu iyawa nayu ira tatolay nga
ayam, nga iyatang da ta pannakabaggi nayu ira kabulud da ta arubéng
ni Namaro, tapé pakoman ni Namard ira ta liwiliwa da. 2A gapu ta tolay
1a yu péri, nga ajjan gapay yu pakkapiyan na, & yayl nga ammu na
mangikalla st ira kdbulun na nga tatolay nga nakaliwa ka Namaro, ta
aradd da ammu ngamin yl pakaliwatad da. 3A gapu ta makaliwa gapay
yu pari, mdwak na mangiyatdng gapay kd Namaro megapu su baggi na,
pangé na mangiyatang megapu su ira kabulun na nga tatolay.
4A ta meyannung st kitannangan nga péri, awan gemma ta tolay
nga massippil st pakdwayya na anna karayo na. Ngam si Namaro gala
yu manulla ta tolay ta kdtannangan nga pari, nga kunnay st panulla na
ngaw ka Aron. 5A kunnian gapay ki Apu Kesu Kiristu. Aran na sinippil
yu pakdwayyd dnna kardyo naytu kdtannangan nga péri. Si Namaro yu
nanulla kuna ta kitannangan nga pari. A kinagi ni Namaro kuna,
“Sikaw yu Ané ku,
4 ta aggawo ipakdnndmmukin ta sikdn yu Yamam,”” kun na.
6 A ajjan nettira paga yi1 kinagi ni Namaro sit An4 na,
“A sikaw yi pari ta adde ta adde,
nga kunnay st kapari nayt ngaw Patul Melkisidek nga ari
bulubugé mapatalian.”®
7A kegga ni Apu Kesu ta dabbuno, nakimalla ki Namaro, 4 nagardyan
anna nakkule, ta massiki nu matay, si Namaro yu makawayya nga
mangiyigti kuna. A gapu ta pakimoray ni Apu Kesu ka Namaro, 4 yayil
nga gininna ni Namard yi ipakimalla na. 8 A massiki nu Ana ni Namard
si Apu Kesu, ginigidmmu na yu kebalindn nayu panguruk na ki Namaro
megapu sil pangiyattam na ta jigd. A gapu ta pinalurd ni Apu Kesu
yu ngamin nga inipakua ni Namaro kuna, &nna awan bulubugé ta
liwa na, nabbalin ta pareku nga mangiyigu st ira ngdmin nga tatolay

n 5:5 Salmo 2:7; Kebru 1:5 ©5:6 Salmo 110:4

nga manguruk kuna, tapé mesipa ira st attole na nga mannandyun.
10 A napaluro yian gapu ta sinulla ni Namaro ta kotunan nga pari, nga
kunnay su ngaw Patul Melkisidek.

Arat tam Likuranan yit Angngikatala tam ka Apu

11A aru paga yu ikdy4 ku nga ipakdnndammu nikayu nga meyannung
su paggittad di Melkisidek ka Apu Kesu, ngam mariga nga mebukalan
nikayu, ta nabbalin kayin nga kunnay ta kitul. 12A napia nakuan nu
sikayu ngin yt mangituddu su ira kdbulun naw, ta nabayék kayin nga
manguruk. Ngam mawak naw mé nga mebukaldn nikayu yl napopolu
ngaw nga netuddu nikayu, nga ubobuk ni Namaro. A yayl nga kunnay
kayu ta abbing nga massusu 14 paga, nga ari paga makakan. 13A yi ira
nga kunnay ta massusu 1a paga, ardd da ammu mappili st napia &nna
ardd da kdnnammuéan yu kebalinan nayt bilin ni Namaro. 14 Ngam
yu tolay nga meyéarik st makakan, tullud megapu st panguruk na, 4
kdnndmmuan na yu monak nga metuddu kuna, gapu ta ipe na yu ura na
nga mappili sit napia &nna mangipuera su narake.

Yu Tallua nayu ira Manguruk ki Namaro

1A gapu ta naggigidmmu ittamin st olu nga netuddu nga
meyannung s panguruk tam ka Apu Kesu Kiristu, gigidammuat

tam laguk yu ngamin nga meyannung si pakawayya na, tapé tullua yu
nono tam. Arat tam laguk itotoli nga gigidAmmuan yt ammu tamin nga
netuddu nga meyannung ta pabbabawi tam &nna pangikatala tam ka
Apu, dnna yt mawék tam nga tukkatan yu akka-akkuat tam nga awan ta
serbi na. 2A ndnndmmuét tamin yit netuddu nga meyannung ta pakirigii
tam, nga pandkkilalan ta napakarenuanin yi nond tam. A ammu
tamin yu netuddu nga meyannung ta pangipotun na tolay ta lima na st
ulu nayu tolay nga sinulla ni Namaro, tapé ipakimalla na kd Namaro
ta abbagan na ta passerbi na kuna. A ammu tamin yi netuddu nga
meyannung sl pamaginnanole ni Namaro st ira nAmmatay noka, anna
yu pamanunnl na su ira tatolay &nna pamagikiru na st ira mamotu
kuna ta addeé ta 4ddé. 3A yayt nga gigiAmmuat tam laguk yli ngdmin nga
bilin ni Namaro, nu anugutan ni Namaro, tapée tullud yu dngnguruk tam
ta kunnay ta ure na.

4A yu ira tatolay nga nakaparub4 sit alla ni Namaro nira, nu likuranad
da yu dngngikatala da kuna, ari ira bulubuga mapabbabawi nga mapatoli
kuna. Ta naparubad den ylu angngikalla ni Namaro nira ta pakaginna ra
st napia nga damak, & nesipa ira gapay su dngngabbak nayu Mangilin
nga Ikararud na. 5A naparubad da gapay yi1 pid nayt bilin ni Namard
anna yu ammagaddatu na nga kunnay ta ipasingan na gapay noka nu
duttal yi pagadddekan nga d4ggaw 4nna yi bagu nga dggaw. 6 A gapu

ta pinarubad da ngdmin dannian &nna ammu ra yu pakdwayyéa ni Apu
Namaro, 4 nu likuranad da yu angngikatala da k& Apu Kesu, & ari iren
mapabbabawi ta liwé da, 4 ari iren mapatoli ta pangikatala da kuna,
gapu ta inipasirdnad da yu Ané ni Namaro &nna inipeluddé da ta
arubdng nay ira tatolay. A ta kunnian, kunnay ta pidduad da nga ipata
ta kurtt yu Ana ni Namaro.

7A ta dngngarigén, nu ajjan yl napia nga dkkomanan nga moranan,
4 mattubbu yu nemuld kuna 4nna mabbungé ta napid megapu su alla
ni Namard kuna, 4 magayaya yit makaddabbun megapu sit mala na. A
kunnian yu keyarigdn nayu tolay nga napasigagga yu angngikatala na
ka Namaro, 4 balatan na gapay ni Namaro ta napia. 8A ta angngarigan,
nu mala na 1 naylt makaddabbun yu makkakeruma nga si, & tuggian na
sangaw. A kunnian gapay st ira tatolay nga arad da akkuan yii ikdya ni
Namaro, ta meyarik ira ta kasisitan, & ya 1a palabbetad da ytu impiernu,
sangaw nu ukuman ni Namaro ira.

9 A wawwagi nga iddukak ku, inubobuk ku yli pangukum ni Namard
su ira nga mangngua ta narake. Ngam ta meyannung nikayu, ammu
gemma ta awan bulubugé ta mesimmu nikayu nga kunnay ta katuggi
nayu kasisitan, gapu ta ikatala nawin si Apu Kesu ta mangiyigt nikayu,
4 palurotan naw yu napid nga ipakud ni Namaro nikayu megapu
st panguruk naw kuna. 10Ta pareku nga matunung si Namaro, a
kemammatan na yi napia nga akkuan naw. A ammu na yli ayd naw
kuna, ta ipasingan naw paga megapu st dngngiddu naw st ira kdbulun
naw nga manguruk ki Apu. 11 A karagatdm mi ta talakkurugan naw
nga uputan yu napia nga akkuan naw adde ta pattoli ni Apu Kesu, tape
mapalurd yu ngdmin nga iddanamaét tam. 12 Ari kayu laguk maluréa su
angnguruk naw ka Apu. Parigan naw gala yu ira nga napasigagga yu
angngikatala da. Ta sittam nga napasigagga yu angngikatala na yu iddan
ni Namaro st initabb4 na.

Kuruk nga Mapaluro yu Initabba ni Namaro

13 A makawayya si Namard nga mamalurd sii initabba na. A ajjan
yi initabba na ka Kakay Abrakam st ngaw nga nabayagin. A gapu ta
awan ta tanakuan nga makawayya dnne ka Namaro, nga massistigu st
kinagi na, & yayu nga sinistiguan na gala ni Namaro lapay ta kuruk yu
kinagi na ki Kakay Abrakam. 14A kinagi na, “A yawe yi1 itabba nikaw.
Pagayayatat taka megapu st aru nga iyawa ku nikaw nga pammakapiam
mu, 4 pagaruak ku noka yii ira ginakdm,” kun ni Namaro kuna. 15A

P 6:14 Genesis 22:15-17. Ta olu nga pangitabba ni Namaro k& Abrakam (Genesis 12:1-4),
napasd 25 nga dagun lage na keyana ni Isak (Genesis 21:2-5). A napasa ma 60 nga dagun
lage na keyana nayt ira apu na, di Eso kd Akup (Genesis 25:21-26).

gapu ta nagattam nga nagiddak si Kdkay Abrakam, nga napasigagga yu
pangikatala na kd Namaro, 4 nala ni Abrakam yu initabba ni Namaro
kuna.

16 A ajjan yi1 kustombare na tolay nga abbtinan na yi1 ngagan ni
Apu ta pamakuruk na st kagian na. A kagian na, “Si Apu Namard
yt makasistigu ta kuruk yl kagiak ku,” kun na. A ta kunnian,
patukkatan na yt pakkaka-ubobuk da. 17A gapu ta inikdya ni Namard
nga ipakdnnammu ta kukurugan nga aran na bulubugé patalian yu
sinaldkkuruk na, & sinuttul na yu kustombare na tolay nga mamakuruk
su initabbd na, ta nassistigu si Namaro st ngaw ira nga nangitabbéan
na. 18 A yayl nga ajjan yit dud nga pangurugat tam nga ari bulubuga
moli, yll pangitabba ni Namaro anna yu passistigu na, ta ari bulubugé
massiri si Namaro. A sittam nga nakiyigli kuna, dudduéran na ittam ta
ari ittam mabbabang, ngam mapasigagga ittam laguk nga magiddanama
sl pinardn na megapu nittam. 19A gapu ta napasigagga yt dggiddandma
tam ta kesipa tam ka Namaro, napaladda yu aggiat tam kuna. Ta si Apu
Kesu yu pangikatalakat tam, nga minayin ta ldngi st mangilin nga gian
ni Namaro. 20 Aggina yu minay ta l1angi nga napolu anné nittam. Ta
aggina yu kotunédn nga pari nga pannakabaggi tam, nga mamakkapia
nittam ki Namaro. A kunnay ta kapéri ni Patul Melkisidek yi1 kapari ni
Apu Kesu, nga ari bulubuga mapatalian ta adde ta adde.

Si Patul Melkisidek, nga Pari

7 1A yii ngaw Patul Melkisidek yi1 patul nga nammaguray ta ili

na Salem, nga pari gapay nga pannakabaggi nayu ira tatolay ta
arubang ni Namard nga Kotunan na ngamin. A panoli ni Kakay Abrakam
ta gidn na ta kabalin na nangappt ta appa nga patul nga malussaw
kuna, 4 en na jindpun ni Patul Melkisidek. A namindision ki Kakay
Abrakam, ta inipakimalla na yi1 pangikélla ni Namaro kuna. 2A iniyawa
na laguk ni Kadkay Abrakam ka Patul Melkisidek yu mekamapulu st
ngamin nga in na. A yi1 kebalindn naytl ngagan ni Patul Melkisidek
yi patul nga matunung, 4 matunung yii ngdmin nga kingngud na. A yi
pappatuldn na yit dabbun na Salem. A yi kebalinan na Salem yi1 lugar
nga pagimammatan. A yayi nga neparamak si Patul Melkisidek ta napia
nga patul nga matunung 4nna mamagimamma.? 3A awan ta nakagi
nga meyannung su ira darakal ni Patul Melkisidek. Awan ta nettird nga
meyannung sil ira naggaka kuna onu yii ira ginaka na. A ari bulubuga
nanndmmuén yit meyannung sil keyana na anna pate na. A yayi nga
maggian si Patul Melkisidek nga kunnay stt And ni Namaro, nga pari ta
adde ta adde.

4 7:2 Genesis 14:18-20

4Nonopat tam laguk yu pakdwayya ni Patul Melkisidek! Ta si Kdkay
Abrakam gapay, massiki nu kdke tam ngamin nga Kudio, iniyawa na ka
Patul Melkisidek yii mekamapulu stt ngdmin nga iné na st ira nakigerran
na. 5A yi ira ginaka ni Kdkay Abrakam, ajjan yit dn nga netiird nga
tunung nga netuddu nira, ta iyawé da yu mekamapulu stt ngdmin nga
pakkatole ra. A yi ira pappari nga ginaka ni Libi ytl pangiyawatad da,
méssiki nu kanakanayud da ira. 6 A si Patul Melkisidek, massiki nu ari
gemma ginaka ni Libi, aggina yu pangiyawatén ni Kakay Abrakam st
mekamapulu st kukud na. A si Patul Melkisidek ytt namindision, nga
nakkiddaw k& Namaro ta ikdkkalla na si Kakay Abrakam, méssiki nu
aggina ytl nangitabban ni Namaro. 7A ammu tam gemma ta makawayya
yu mamindision dnne st bindisionan na.

8 A ta meyannung si1 ira pappari, nga ginaka nayt ngaw Libi, aggira
yi mangalawa stt mekamapulu sl ira kanakanayud da nga Kudio. A
tatolay ira 14 nga matay, nga mapatalidn sangaw. Ngam ajjan yu netdra
nga meyannung ka Patul Melkisidek, ta aggina yu pari nga matotolay ta
adde ta adde. A yu ira ngaw pappéari nga ginaka ni Libi, inalawa da yit
mekamapulu st ira tatolay. Ngam mdya ta kagiat tam gapay ta kunnay
ta nappaga si Libi st mekamapulu ka Patul Melkisidek megapu ka Kékay
Abrakam. 10Ta apu na ta siku ni Kdkay Abrakam si Libi, nga ari paga
neyani ta panapun nayt kike na ka Patul Melkisidek. A kunnay ta
ajjan si Libi paga ta baggi ni Kdkay Abrakam ta pappagé ni Abrakam st
mekamapulu ki Patul Melkisidek. A yayi1 nga mesipa si Libi stt kingngua
nayu kake na.

Yu Pari nga Kunnay ka Patul Melkisidek

11A sii ngaw nga nabayak, inipetra ni Namaro ka Kakay Moyses yu
tunung na Kudio. A sinulla ni Namard yi ira ginaka ni Libi, tapé aggira
yli péri. A si Aron yi1 olu nga ginaka ni Libi nga péri. A nonopat tam
yaw. Gapu ta ari kukurugdn nga mapakkapia yu ira tatolay k& Namaro
megapu s kapari nayu ira ngaw ginakéa ni Libi, 4 mawak nga duttal yu
tanakuan nga pari, nga kunnay ka Patul Melkisidek yi1 kapéri na. A yayu
nga sinalidn na ira ni Namaro. 12A gapu ta sinalidn ni Namaro yii ira
pappéri nga ginaka ni Libi, mawak gapay nga talidn na yi1 tunung. 13A
si Apu Kesu yu ubobugak ku, nga tali nayu ira pappéari nga ginaka ni
Libi. A awan bulubuga ta pari ngaw nga naggapu sii ira naggaka ki Apu
Kesu, ta tanakuan gemma yu naggaka kuna. 14Ta ammu tam ta ginaka ni
Juda yl Yapu tam. A si Kdkay Moyses, awan bulubuga ta kinagi na nga
meyannung ta pari nga naggapu su ira ginaka ni Juda.

15 A mepasingan ta pinatalidn ni Namard yi ira pappari nga ginaka
ni Libi &nna yut ddn nga taratu na gapay nga meyannung su katunung
na tolay, nepatalugéaring ta panulla ni Namaro st tanakuén nga péri

nga mannandyun, nga kunnay ka Patul Melkisidek yi1 kapéri na. 16 A
ta katulla ni Apu Kesu ta pari, ari negapu su tunung na Kudio nga
meyannung sl ira naggaka kuna, nu ari gala negapu su pakawayya na, ta
aggina yt matotolay ta 4ddé ta adde. 17A ajjan yi inipetiird ni Namard
nga meyannung kuna nga kunniaw:

“Sikaw yu péri ta 4ddé ta adde,

nga kunnay st kapari ni Patul Melkisidek nga ari bulubugé
mapatalian.”

18 A gapu ta awén ta tolay nga makatuppal sit tunung ni Moyses, 4 awan
laguk ta tolay nga meyigit megapu kuna, 4 awén ta serbi na.” A yayl nga
kdnnammuat tam laguk ta sinalidn ni Namaro yt tunung ni Moyses,
19gapu ta awan bulubugi ta tolay nga mabbalin ta pareku nga matunung
megapu st panguruk na su tunung. Ngam ajjan laguk yu kapianan nga
aggiat tam, ta mas napia yu iddanaméat tam megapu ka Apu Kesu, 4nna
mapelo ittamin k& Namaro.

20 A mannadmmuadt tam ta mas napia yi kapari ni Apu Kesu, gapu ta
panulla ni Namaro ka Apu Kesu, a initabba na kuna ta kukurugén nga
mannandyun yu kapari na. Ngam st panulla na st ira pappari nga ginaka
ni Libi, awdn ta initabba na. 21 A yawe yi1 initabba ni Namaro ta panulla
na kd Apu Kesu, nga kunnay stt dan nga nettird nga kunniaw,

“Sikan si Apu Namaro, 4 ardk ku bulubugé ibabawi yu talakkurugak
ku. A sistigudk ku ta kuruk yu kagiak ku,
‘Sikaw yu péri ta 4ddé ta adde.’””
22 A yayii nga ammu tam ta si Apu Kesu yi namaladda nga namalurd si
mas napia nga taratu ni Namaro megapu nittam.

23 A ajjan paga yii tddday nga kapianan nayti kapéri ni Apu Kesu. Ta
maéssiki nu aru yu ira ngaw pappari, ngam ardd da awayya nga mopu yu
kapéri ra, gapu ta matay ira nga mapatalian. 24 Ngam péri si Apu Kesu
ta 4dde ta 4dde, nga ari bulubuga mapatalidn, gapu ta aringin bulubuga
matay. 25A yayii nga si Apu Kesu ylt makdwayy4a nga mangiyigii sii
ira ngdmin nga tumulll nga makipakoméa k& Namaro megapu kuna. Ta
sigga-indnga si Apu Kesu, nga pari nga matotolay ta 4ddeé ta 4dde, nga
makimi-im4lla k& Namaro megapu su ira ngdmin nga mangikatala kuna.

26 A si Apu Kesu ytt mawak tam nga pari, nga pannakabaggi tam
ta arubang ni Namaro, gapu ta aggina yu mangilin, nga pareku nga
matunung, nga awan bulubugé ta liwé na. A yayt nga kukurugan nga
neruma nittam, ta makaliwé ittam, ngam pareku nga napié 14 ytt nono
na. A inipotun ni Namard si Apu Kesu, tapé aggina yi1 Kotunan nga
mepardyaw ta langi. 27A neruméa gapay sil ira ngaw pappari, ta aran na
méawak nga mangiyating ta kdggaggaw. A yi ira ngaw pappari, mawak

r7:18 Roma 8:3

da ngaw nga mangiyatang megapu st liwa da, lage ra nangiyatang
gapay megapu sl liwd nayu ira tatolay. Ngam si Apu Kesu, gapu ta awan
bulubugé ta liwa na, 4 mittan 14 yu pangiyatang na megapu nittam,
tapé mari yl liwa tam nga tatolay. A ardn na mawék nga pidduan yi
pangiyatang na, ta yu baggi na yu iniyatdng na megapu nittam, st
ketapil na ta kurl.. 28A yi1 ira ginaka ni Libi nga natulla ta pari megapu
st tunung nayu ngaw Moyses, & tolay ira 14 nga nakapi d&nna nakaliwa.
Ngam megapu su pangitabbd ni Namaro, sinulla na yti Ané na nga
naporian st tunung ta nabayék, nga namaluro ta ngdmin nga ure nayu
Yama na, 4 nabbalin ta pari nga kapianan, nga maggian ta adde ta adde.

Yu Kapianan nga Taratu ni Namaro megapu ka Apu Kesu

8 1A yawe yu kebalinan nayu kinagi, nga ajjanin yi kotunan nga pari,
nga pannakabaggi tam kd Namaro, nga nepagitubangin ta jiwanan
ni Namard ta langi, nga mepammaguray ki Namard nga makawayya. 2A
aggina yu pari nga masserbi ki Namaro st mangilin nga gian na ta langi,

nga kuruk nga bale ni Namaro. Ta yu ngaw bale na nga pakimorayan
nayu ira tatolay ka Namaro ta dabbuno, pidde ra 14 nayu ira tatolay, nga
keyarigan nayu bale ni Namaro ta 1dngi. Ngam si Namaro nga Yapu tam
yu nappadday st bale na ta langi.

3A yu ira kitannangan nga pari ta dabbuno, natulla ira tapé iyating
da ka Namard yit aydm nga iyawa nay ira kabulud da. A kunnian gapay
ka Apu Kesu, nga kotunan nga pari tam, ta ajjan ngaw yu mawak na nga
iyatang. 4A nu ajjan si Apu Kesu paga nakuan ta dabbuno, ari gemma
péri, ta ajjan yu ira ginaka ni Libi nga natulla ta pari, nga mangiyatang
nakuan ka Namaro st aydm nga iyawa nayu ira tatolay, ta meyannung
st tunung ni Moyses. 5A yi1 bale ni Namard nga pidde ni Moyses ta
kalallammatan, kunnay 14 ta alinu nayu egga ta langi nga inipasingan
ni Namard kuna. A ta pappadde ni Moyses, kinagi ni Namard kuna,
“Imuguram mu yu appaddem, tapé pareku nga megitta yu paddayam
mu st inipasingak ku ngin nikaw ta keggdm st puddul,”® kun na. 6 Ngam
ajjanin si Apu Kesu Kiristu s bale ni Namaro ta langi, nga mamakképia
ta tatolay ki Namaro. A mas napia yi1 kapéri ni Apu Kesu anné sit kapéri
nayu ira Kudio ta dabbuno, &nna més napia gapay yu bagu nga taratu ni
Namaro anné su dan nga taratu na, megapu st kapianan nga initabbéa ni
Namaro.

7A ta 4ngngarigdn, nu napalurd nakuan yi ure ni Namard megapu st
napolu nga taratu na, & ardn na nakuan pinaran yu mekarud. 8 Ngam
aran na inikdya ni Namaro yu kingngikingngué nayu ira ngaw tatolay
nga siminuttul st napolu nga taratu na. A yayu nga kinagi ni Namaro,

“Sikan si Namaro, 4 yawe yu kagiak ku.
Duttal yu tanakuan nga dggaw, & palurotak ku ytt bagu nga taratu
su ira tatolé nga ginakd ni Israel &nna yu ira ginaké ni Juda.
9 A ari megitta yit bagu nga taratii sit ngaw taratii, nga kinagi sii ira
ngaw naggaka nira,
ta pangipano nira ta pappatulan na Egipto.
Ta yu ira ngaw naggaka nira, ardd da gare sinuppal yu taratu nira,
& yayu nga pinagurayak ku ira,” kun ni Apu Namaro.
10 “Ngam yawe yu bagu nga taratt su ira ginaka ni Israel.
Duttal sangaw yu aggaw, a ipatattam ku ta nono da yu tunung ku,
tapé arad da kattaman.
A sikan laguk yu pakiyapuad da,
& aggira gapay yu tatole.
11 A ta kesimmu na sangaw, ari iren laguk makkakatuddu.
Awaén ta tolay nga makkagi ta kabbulun na, ‘Mawéak nga ammum
si Apu,’
gapu ta aggira ngdmin, ammu ranga,
massiki yu kagukaban addé su karakalan.
12 A jkdkkalla ku ira 4nna pakomék ku yi liwiliwa da.
A arak kin nonopan yi1 ngaw kingngud ra nga narake.”*
13A ta pakkagi ni Namard ta meyannung st bagu nga taratu na,
inibilang na ta napasangin yii 4sserbi nayll napolu. A maringin sangaw
yu dénin, nga awéan ta passerbian na.

Yu Pakimore nayu ira Tatolay ka Namaro ta Kegga nayu Olu nga Taratu

9 1A si1 olu nga taratu ni Namard st ira tatolay, kinagi ni Namard nira

yl tadd4n na nga meyannung st pakimore ra kuna. A inipapadde
na gapay nira yu bale na, nga paggagammungad da ta pakimore ra kuna.
2A yi1 tabbi na ayam yu pidde ra ta bale ni Namaro, nga dud yu lagum
na. A yit ligum nga pattallungad da, mangngéagan ta Mangilin nga Gian.
A ajjan ta lagum yu dnnaddagén na isingan nga pitu yii panga na, anna
yu lamesé nga pangipayyad da ta mangilin nga pan nga iyatdng da ka
Namaro.

3A yit mekarué nga lagum, nalipparan ta kortind nga nakannak, 4
mangngégan ta ylt Kangilinan nga Gian. 4A ajjan ta Kangilindn nga Gian
yu napadday ta buldwéan nga annuggiad da ta babbanguk nga meyétang.
A ajjan gapay yii kakon, nga neparakka ta lawan na 4nna unak na yi
bulawan. A yit mayan nayti kakon yit dua nga dappik nga batu nga ajjan
nettra nira yil taddan ni Namard nga meyannung sit tardtu na. A ajjan
gapay sl kakon yu tagukuk ni Aron nga naddon anna yu anging nga

buldwan nga napayyéan ta manna, nga kanan nga naggapu ta langi nga
iniyawa na ngaw ni Namaro st ira tatolay ta kegga ra ta kaldllammatan.
5A ajjan ta utun nayti kallak na kakon yi1 dua nga sinattolay, nga
buldwan, nga nappaya. Aggira yu keyarigdn nayu ira maradyaw nga
daroban ni Namaro nga mangngéagan ta kerubim, nga mepult ka
Namard, nga panékkilalan ta keggé na tan ni Apu Namard. A yi ira
sinattolay, napagarubang ira, 4 nassonna yu paya da ta utun nayu kallak
na kakon nga bulawan, nga pangiyatangan nayu pari ta daga na ayam
ta arubang ni Namaro, tapé pakoman na yi1 liwiliwa nayt ira tatolay. A
yayu adde nayl kagiak ku nga meyannung st keyarigén na, ta arak ku
mebukaldn saw yu ngdmin nga meyannung karannian.

6 A ta kabalin nayt ira pappari nga nangiparan ngamin karanniaw,
tullung ira ta kdggaggaw st olu nga lagum, tapé tuppélad da yu kapari
ra. 7Ngam yu mekarud nga lagum yu Kangilindn, 4 yu kdtannangan nga
pari 14 yu makatallung tan, 4 mittan 14 ta tangaragun yu tallung na.

A tallung na, mawék na nga ipull yit ddga na ayam nga iyatang na ka
Namaro megapu su liwiliwd na &nna megapu su liwiliwa nayt ira tatolay
gapay. 8A gapu ta ari makatallung yii ira kdruan nga pari st Kangilinan
nga Gian, 4 yayu nga ipakdnndmmu nayu Mangilin nga Ikararu ta ari
paga jimittal yu 4ggaw nga pakatallung nayt ira tatolay st Kangilinan
nga Gian ni Namaro, gapu ta ajjan 14 paga yu olu nga pattallungéd da,
nga lagum nga Mangilin. A danniaw yii keyarigan nayl 4ggiat tam, ta
mepasingan ta massiki nu pigia yu iyawa nayu ira tatolay nga ayam nga
meyatang ka Namaro, ari mari yu liwiliwa da, gapu ta ari mapatunung
yu nono da. 10Ta yl tunung nga tuppélad da ytt meyannung gala ta
kanad da d4nna inumad da 4nna dppakarenu ra ta baggi ra. A naggian

1a dannian nga tunung nga meyannung su egga nga masingan, addé ta
dattal nayu bagu nga taratu.

Yu Daga ni Apu Kesu Kiristu

11A jimittalin si Apu Kesu Kiristu, nga kotunan nga pari, 4 pinalurd na
yu ngdmin nga meyannung si bagu nga taratu ni Namaro. Ta simillung
st kukurugan nga bale ni Namaro, nga aran na pidde na tolay, nga ari
saw yil gidn na nu ari gala nga ajjan ta langi. 12A namittan 14 yu tallung
ni Apu Kesu st kuruk nga Kangilindn nga Gidn, nga gidn ni Namaro ta
langi. A ari yt daga na kajjing 4nna béka yt iniyatang na, nu ari gala
yt ddga na lapay, nga iniyawa na st pagikaru na ta liwiliwa tam. A nari
ngin yu liwiliwé tam ta adde ta adde megapu su déga na.

13A ta meyannung sit olu nga taratu ni Namard, nu timmitan nayu
ira tatolay yu baggi na tolay onu aydm nga natay, onu tanakuin nga
makalirdk yt timmitad da, & mebilang ira ta narapingan, nga ari
mepangnga nga makimoray ki Namaro. Ngam nu iwéri na nira nayl pari

yu daga na kajjing anna toro dnna yu abu na kigaw na baka nga neyatang,
4 megapu st ddga na ayam, mebildng yu ira tatolay ta napakarenuan

nga mepangnga nga makimoray ki Namaro. 14 A pappangana si d4ga ni
Apu Kesu Kiristu, ta mapakarenuan yl nono nayu ira tatolay megapu st
daga ni Apu, gapu ta awan bulubuga ta liwa na. A initapil na yl baggi

na lapay, nga kunnay ta neyatang ki Namaro, megapu st angngabbak
nayti Mangilin nga Ikararud. A yayl nga arat tamin uputan yit kunnay ta
iniyatang da ngaw nayu ira pari, nga ari gemma makari su liwé na tatolay,
gapu ta napakarenudn ittamin 4nna napatunung yu nono tam, megapu
gala stt diga ni Apu. A ajjanin yl awayya tam nga masserbi kA Namaro
nga sigga-indnga nga matotolay ta adde ta adde.

15 A megapu sl pakdwayya nayi1 daga ni Apu Kesu Kiristu, aggina yu
makawayya nga mamaluro st bagu nga taratu ni Namaro, tapé mesipa
kad Namaro yu ira tatolay nga agaldn na, &nna mala da yi mannanayun
nga initabba na nira. Ta natay si Apu Kesu, nga nagikaru ta liwiliwa tam,
tapé meyigl ittam dnna ardn na ittam pagikaruan ni Namaro megapu st
olu nga taratu nga pakaliwatat tam.

16 A ta Angngarigan, ajjan yi tolay nga umay si1 abugadu, 4 ipetiira
na kuna yu taratu na, ta nu matayin, & meyawa yu kukua na st ané na.
Ngam mawak nga matay yu tolay lage na meyawa yu kukua na st ana
na. 17A ari gemma mapatuppal yli tardtu na, nu matolay paga yi tolay.
18 A méssiki yi1 olu nga taratu ni Namaro, ari mapalurd nu awan ta
ayam nga napérti tapé meyatang yi diga na. 19A yayi1 nga kunniaw yii
kingngua na ngaw ni Kdkay Moyses. Binibbik na st ira tatolay ytt ngdmin
nga taddan ni Namard nga nettira sil tunung na. A kabalin na nabbibbik,
ina na yu daga na kigaw na badka anna kajjing, nga inikiruk na ta danum.
A in na yt1 pangé na kayu nga kisop nga nababbaran ta duddi na
su ira tatolay dnna yu libru gapay nga netiiratdn nayu tunung ni Namaro.
20 A ta pangiwari ni Moyses sti ddga, kinagi na nira, “Yawe daga yu
sinnidl ta mapaluro yu taratu ni Namaro nu kurugat tam yu taddan na,”*
kun na. 21A kunnian gapay iniwari na yi d4ga st balay nga dkkimorayad
da k& Namaro, anna yu ira ngdmin nga aruatan na nga iniyusa ra ta
pakimore ra. 22A ta meyannung sii tunung ni Namard, magge ngamin
mapakarenuin megapu ta diga. A nu awan ta ddga nga neyatang, ari
mapakoma yu liwiliwé nayu ira tatolay.

Namittan 14 yu Ketapil ni Apu Kesu nga Keyatang na megapu nittam

23 A yi bale ni Namaro nga ajjan ta dabbuno dnna yi1 aruétan na,
danniaw yu meyéarik st kukurugan nga ajjan ta langi. A mawéak naytu

ngaw pari nga mangiyatang ta ddga na ayam, tapé mapakarenudn anna
mangilin danniawe nga iyusa nayu ira tatolay ta pakimore ra. Ngam maés
napid yu gian ni Namaro ta langi anna yu aruatan na, 4 yaylu nga mas
napia gapay yl neyatang sii gidn na ta langi. 24 A pangiyatang ni Apu
Kesu Kiristu, ardn na sillungén yu pidde na tolay, nga meyarik st ajjan ta
langl. Ngam sillungén na gala yu kukurugéan nga gian ni Namaro ta langi.
A maggianin ta 14ngi nga makimi-imalla ki Namaro megapu nittam. 25A
yu kadtannangan nga pari nga Kudio, tullung st Kangilindn nga Gian ta
kadaragun nga mangipull ta ddga na ayam nga iyatang na. Ngam si Apu
Kesu, ari name-aru yu pangiyatang na ta baggi na. 26 Ta nu name-aru
nakuan yu pangiyatang ni Apu Kesu, & ari nopu nakuan yu pagattam na
ta pate na adde ngaw su kaparo na dabbuno ta 4ddé kunangan. Ngam
namittadn 14 yu keyana ni Apu Kesu ta tolay ta pamegapu naylt maporian
nga dggaw, a namittan l1a yu pangitapil na st baggi na, nga neyatang
megapu nittam, tapé pakarenuan na ittam dnna mari yu liwiliwa tam.
27A sittam ngamin nga tatolay, mawak nga mamittan ittam nga matay
sangaw. A sangaw nu duttal yt 4ggaw nga pamanunnit ni Namard sii ira
tatolay, 4 panunnutan na ittam laguk. 28 A kunnian gapay ki Apu Kesu
Kiristu, nga namittan 14 nga natay, massiki awan ta liwa na, ta netapil
yu baggi na megapu nittam, ta pagikaru na ta liwiliwd tam ngdmin nga
tatolay. A duttal ma sangaw ta dabbuno si Apu Kesu, nga aringin matay
nga magikaru ta liwa tam, nu ari gala umay nga mangiyigu nittam nga
magiddi-iddak kuna, tapé mepaggidn ittam kuna ta addeé ta adde.

Yu Pamakkapia ni Apu Kesu nittam ki Namaro

1 O 1A yli ngdmin nga kustombare na péri nga Kudio nga meyannung
st tunung nga inipetdra na ngaw ni Namaro ki Moyses, danniaw
yi1 keyarigan nayti kukurugan nga kapéari ni Apu Kesu Kiristu. A yit
iniyatdng na pari nga Kudio yu keyarigdn nayu baggi ni Apu Kesu
nga neyatang megapu nittam. A yayl nga massiki nu mangiyatang yu
péari ta kadaragun, ari bulubuga mapatunung yltt nono nayu ira tatolay
megapu sil pangiyatang na. 2A ta dngngarigan, nu ajjan nakuan yi ira
makimoray nga kukurugén nakuan nga naringin yu liwiliwa da anna
napakarenudn yu nono da, a ari iren nakuan mappasirdn, 4 ammu ra ta
aradd da mawak nga uputan yu pangiyatdng da ta kddaragun. 3Ngam ari
maéri yu liwiliwd da megapu st iniyatdng da. Y4 1a serbi na ta ipanono na
su ira tatolay ta kadaragun ta ajjan paga yu liwiliwa da. 4Ta ari bulubuga
maéri yu liwd na tolay megapu su daga na toro dnna kajjing.
5A yayii nga kinagi ni Apu Kesu Kiristu sit Yama na, sit ngaw lage na
pano ta langi nga umay ta dabbuno, nga kun na,
“Aram mu gemma ikaya yu ddga na aydm nga meyawa nga
meyatang nikaw,

4 yaylu nga iniparandm ma ta baggi.
6 Ta ari ka magaydya st meyatang nga baggi na aydm nga matuggi
adnna ylu ayam nga meyatang megapu su liwiliwa na tatolay.
7 A yayii nga kagiak ku nikaw ta ajjana saw, Apu Namaro, tapé
palurotak ku yt ipakudm nikan,
nga kunnay ta nettra su bilim mu nga meyannung nikan.””

8 A pakkagi ni Apu Kesu karannian, ya napolu nga kinagi na, ta ardn
na ikaya ni Namaro yu makkakeruma nga meyawa anna meyatang kuna,
4 ari magaydya su meyatang nga matuggi anna yu ayam nga meyatang
megapu ta liwé nayu ira tatolay, méassiki nu dannian yu iyatang nayu
ira tatolay tapé tuppalad da ylit metuddu megapu sit tunung. °A kabalin
na nakkagi karannian, kinagi na laguk ka Namaro, “Ajjana saw, tape
palurotak ku yit ipakudm nikan,” kun na. A yayt kinagi na, gapu ta
patalidn ni Namaro yu pangiyatang nayt ira tatolay ta ayam, a yu
keyatang ni Apu Kesu yu tali na. 10A gapu ta pinalurd ni Apu Kesu
Kiristu yti ngdmin nga ure ni Namaro, 4 yayu nga napakarenuan ittamin
ta liwiliwa tam, megapu su pangiyatang ni Apu Kesu st baggi na, nga
mittén 13 ta 4ddé ta adde.

11A yu ira pappari nga Kudio, palurotad da yt pakimore ra ki Namaro
ta kdggaggaw, 4 mame-aru yu pangiyatang da, ngam ari bulubugéa
makari ta liwa. 12Ngam si Apu Kesu Kiristu, iniyatdng na yu baggi na,
nga namittén 13, nga mangari ta liwiliwa tam ngamin ta adde ta adde.

A kabalin na nangiyatang, nagitubang ta jiwanan ni Namard ta langi,
nga aggitubangan naytl kotunan nga mardyaw. 13A maggian ta langi nga
magiddak &dde ta aran na ipeguppé ni Namaro kuna yu ira malussaw
kuna. 14Ta megapu su mittan 1 nga pangiyatang ni Apu Kesu, naringin
yu liwiliwa nayl ira ngdmin nga mangikatala kuna 4nna pinakarenuan
na yu nono da, 4 pinabbalin na ira ta napid 4&nna mangilin nga tatole na
ta adde ta adde.

15A jpakdnnammu nayt Mangilin nga Ikararua ta kuruk yian, ta
inipetdra na ngaw yu kinagi ni Namaro nga kunniaw:

16 “Yawe yu taratl su ira tatolé sangaw nu duttdl yu 4ggo na.

Ipatattam ku ta putu ra yu tunung ku.
Ipatalatta ku ta nono da yu itaddék ku,
tapé arad da kattamén,” kun na.
17A kinagi na gapay,
“A arak kin bulubuga nonopan yi liwiliwa da
adnna yu narake nga kingngua ra.”
18 Ta napakoméngin yu ira ngamin nga liwiliwa da, & ydyl nga awanin ta
mawak da nga meyatang megapu ta liwiliwa da.

Si Apu Kesu yu Katannangan nga Pari nga
Masserbi ka Namaro megapu nittam

19A wawwagi nga mangikatala ki Apu Kesu, ajjan yi awayya tam nga
mappelo nga makimélla &nna makimoray kd Namaro, nga kunnay ta
makatallung st kukurugan nga Kangilindn nga Gian na, megapu st dédga
ni Apu Kesu, nga neyatang tapé mari yu liwiliwa tam. 20A yayt pinaluro
ni Apu Kesu ta pangitapil na stt baggi na d4nna paginnanole na, 4 kunnay
ta binukatan na yu bagu nga attallungat tam ta gian ni Namaro megapu
sl pangiyatang na sit baggi na. A yi1 keyarigan nayt1 baggi ni Apu Kesu
yu kortina nga nelippak st ira tatolay st Kangilindn nga Gién ta bale ni
Namard, nga napisil st pate ni Apu Kesu.” A gapu ta matolayin, simillung
st gidn ni Namaro megapu nittam.

21A ajjanin si Apu Kesu nga kotunan nga pari nga namakkapia nittam
ka Namard, nga mammaguray nittam nga tatole na. 22 A yayl nga
mappelo ittam laguk nga makimoray k& Namaro, 4 ari ittam mabbé&béng.
A ipasigagga tam yi1 angngikatala tam ki Namard, ta mapalappawanin
yu nono tam, gapu ta napakoma ngin yu liwiliwa tam megapu su daga
ni Apu Kesu. A napakarenudn ittamin nga kun na narigii ta nalitdw nga
danum.

23 A ipasigagga tam yi1 pagiddandma tam si1 kesipa tam ki Namard ta
adde ta 4ddé. Ta mekatala si Namaro ta mamaluro st initabbd na nittam.
24 A makkakarudduék ittam nga makkaka-iddti 4anna mallappa ittam nga
mamalurd st napia nga ipakua ni Namaro nittam. 25A arat tam tukkatan
yu paggagammung tam nga makimoray ki Namaro, nga kunnay su
akkuéan nayt ira kdruén, nu ari gala makkakapanono ittam st napia nga
adggangngud tam, tapeé mepasigagga yu dngnguruk tam, nepatalugaring
ta ammu tam ta mabikin nga duttal yu 4ggaw nga pattoli ni Apu Kesu.

26 A ta 4ngngarigan nu ajjan yu tolay nga nAnnammudn na yi kuruk
nga meyannung kd Apu Kesu, ngam taldkkurugan na gala nga akkuan yu
narake, & awanin laguk ta tanakudn nga meyatang nga makari nakuan ta
liwa na. 27Ngam y4 14 iddanaman na yu makannanassing nga pangukum
ni Namaro, 4 labbetan nayu tolay yu ornu, nga katuggian nayu ira nga
malussaw ka Apu. 28 A ta meyannung sl tunung ni Namaro nga inipettra
na ka Moyses, nu ajjan yu tolay nga nalliwa, anna ajjan yu dua onu
tallu nga nassistigu ta kuruk nga nalliwé, 4 papatayad da, nga awan ta
mangikalla kuna.* 29A nu kunnian yti pamagikaru ra sii tolay nga ari
nanguruk st tunung ni Moyses, & pappangana 14 sangaw su pamagikaru
ni Namaro st tolay nga mangiludde k& Apu Kesu, nga Ana ni Namaro!

Ta negapu ta pangiludde na ka Apu Kesu, pakkakagian na yu Mangilin

nga Ikararua ni Namaro nga mangikalla nittam, anna ibilang na ta awan
ta serbi nayu daga ni Apu Kesu, nga neyatang su pate na tapé mapaluro
yt bagu nga taratu ni Namaro, anna mapakarenudn ittam. A meralla
gemma yu pamagikaru ni Namaro kuna. 30 Ta ammu tam si Namaro,
dnna ammu tam ta palurotan na yawe nga kinagi na: “Sikdn yti mabbala
sil ira nga mangngua ta narake. A iyaw4 ku nira yll mepangnga nga bala
nay liwiliwa da,” kun na. A ajjan gapay yi1 ddn nga netiird nga kunniaw,
“Si Apu Namaro yit mamanunnil sii ira tatole na.”” 31 A si Namaro yu
matotolay ta ddde ta adde, 4 makdnnandssing yu pamagikaru na su ira
makaliwa.

32 A nonotan naw laguk yi1 4ggian naw ngaw ta kapAmmegapu naw
nga manguruk ki Apu, nga nanawagénin ylt nond naw. A méassiki nu
jinigirigd da kayu nayu ira nga ari nanguruk, inattaman naw ngamin,
anna napasigagga yi angngikatala naw ki Apu. 33A nu karuan,
nakkakagiad da kayu nayu ira ari nanguruk, anna kingngikingngua ra
kayu ta arubang na aru nga tatolay. A nu karuén, jinigiriga da gapay yi
ira kdbulun naw, 4 nabbaluntariu kayu nga nekanakana nira negapu su
pangikalla naw nira. 34Ta inikédlla naw yu ira nga nebaluk megapu st
panguruk da ki Apu. A massiki nu ginuba nayti ira malussaw yi1 kukua
naw, & pinagurayan naw, ta nagaydya kayu paga, gapu ta ammu naw ta
ajjan yu kuruk nga napia nga kukud naw nga maggian ta langi ta addé ta
addé, nga ari bulubuga maguba.

35A gapu ta kunnian yll pagattam naw, ardn nawin laguk pallikurdnan
yu pangikatala naw ka Apu, ta aru nga nakasta yu iyawa ni Apu nga
bala nayl ira nga napasigagga yi1 dngngikatala da kuna. 36 A mawak nga
mapasigagga yu angngikatala tam dnna magattam ittam 14 nu marigiriga
ittam, tapé palurotat tam yu ipakua ni Namaro nittam, 4&nna mala tam
yu napia nga initabba na. 37Ta ajjan yu netdra nga kunniaw st bilin ni
Namaro:

“A ari mabayak, 4 umay sangaw yi1 iddagan naw nga umay,
& aran na ipappannd yu ange na.*
38 A yi1 ira tatolay nga ibilang ku ta matunung megapu si1 napasigagga
nga dngngikatala da nikan,
tolayak ku ira ta adde ta adde.®
Ngam nu pallikurdnad da yu pangikatala da nikdn megapu st jiga
da,
aringa magaydya nira,” kun ni Apu.
39Ngam sittam, wawwagi, ari ittam negittd st ira tatolay nga
pallikurdnad da yu pangikatala da kd Namaro, nga ukuman ni Namaro

¥ 10:30 Deuteronomio 32:35-36 % 10:37 Meyannung st panoli ni Apu Kesu:
Kingngua 1:9-11; Nepalappa 22:16-17 2 10:38 Habakuk 2:4; Roma 1:17; Galasia 3:11

sangaw. Ta napasigagga yu angngikatala tam k& Namaro, 4 yayu nga
meyigl ittam, nga mesipa kuna.

Yii ira Tatolay nga Neparamak megapu sit Angngikatala da

1 1 1A anni laguk yt1 kebalindn naytl pangikatala tam ki Namaro?
Nu ikatala tam si Namaro, ammu tam ta malawa tam yu ngdmin

nga napia nga initabba ni Namaro nga iddanamét tam, &nna ammu tam
ta kukurugan nga ajjanin ngadmin yu kinagi ni Namaro, massiki dannian
nga arat tam paga nasingan. 2A yi ira ngaw o-olu nga tatolay, jinayo
ni Namard ira gapu ta pangikatala da kuna. 3A sittam gapay, gapu ta
pangikatala tam k& Namaro, kAinnammuat tam ta pinaro na yu ngamin
nga masingat tam megapu gala sii pagubobuk na. A yayi nga ammu
tam ta pinaro na yu ngdmin nga masingat tam nga naggapu su arat tam
masingan.

4A si Abel, nga yit ngaw mekarua nga ana ni Adan, inikatala na gapay
si Namard. A megapu sit pangikatala na, iniyatadng na kd Namaro yit
napia 4nné sii iniyatang ni Kain, nga kaka na. A gapu ta pangikatala ni
Abel ki Namard, inibilang ni Namaro ta matunung si Abel. A yayi nga
inalaw4 ni Namaro yii iniyatang ni Abel kuna. A massiki nu nabayagin
nga natay si Abel, ajjan kunangane 14 paga yu napia nga ituddu na nittam
megapu st 4ngngikatala na ki Namaro.?

5A si Enok gapay yit ngaw mangikatala ki Namaro, 4 ari natay si
Enok, gapu ta ind ni Namard ta langi ta kegga na paga nga matolay. A
massiki nu inalek nayt ira kdbulun na ta dabbuno, aradd da nalek, ta
nepulit k4 Namard ta langi. A lage na kala ni Enok ta langi, neparamak
ta ayatan si Namaro kuna.© 6 A ari gemma magayaya si Namaro sil
tolay nga ari mangikatala kuna. A nu ikaya na tolay nga makimalla ka
Namaro, 4 mawak na nga manguruk ta ajjan si Namaro nga makaginna
st pakimalla na, &nna mawak na gapay nga manguruk ta balatan ni
Namaro ta napia yu ira nga magalek kuna.

7A si Noe gapay ngaw, inikatala na si Namaro. A pinappaldn ni Namard
si Noe, marake mekana su ira nardke nga tatolay nga ari nanguruk ka
Apu. A kinagi ni Namaro ka Noe ta duttél yi1 kalitii na dabbuno nga arad
da paga bulubuga nasingan, 4 kinuruk ni Noe yi1 kinagi na. A pidde na
yu dakal nga barangay nga egga aru nga lagum na nga kun na balay
nga lutta. A ta kalitit na dabbuno, nalaggaban yi1 ira narake nga tatolay,
ngam neyigu di Noe dnna ylu atdwa na, anna yu ira tallu nga 4né na nga
14ll4ki 4nna yii ira atdwa ra. Walu ira ngamin. A megapu st pangikatala
ni Noe ka Namaro, inipasingan na ta matunung yu pamagikaru ni
Namard st ira tatolay nga ari nanguruk kuna. A mesipa gapay si Noe

b 11:4 Genesis 4 ¢ 11:5 Genesis 5:21-24

st ira nga ikdkkalla ni Namaro anna ibildng na ta matunung megapu su
pangikatala da.?

8A si Kakay Abrakam gapay ngaw, gapu ta pangikatala na ki Namaro,
4 kinuruk na yu kinagi ni Namaro nga ménaw su gidn na nga umay ta
tanakuan nga lugar nga iyawa ni Namard noka st ira ginaka na. A yayu
nga nanaw di Kdkay Abrakam st gidd da, massiki nu ardd da ammu yu
angayad da. °A gapu ta pangikatala da, limibbe ira ta lugér nga kinagi
ni Namaro, 4 nakipaggidn ira tan nga kun na alliuk, nga nagala-ali gapu
ta awan ta dabbud da. A pidde ra ta bale ra yi tabbi na ayam. A kunnifi
gapay su ira ginaka ni Kdkay Abrakam, di Isak, nga ané na, kari Akup,
nga apl na, ta kun na alliuk ira gapay nga nagala-ali nga nakipaggian
tén st bale ra nga napadday ta tabbi na ayam, gapu ta nesipa ira gapay
sl napi4 nga initabba ni Namaro ki Kékay Abrakam. 10A inattaman na
1a ni Kadkay Abrakam yu pakipaggian na tan, massiki nu awéan ta nala na
nga dabbun, gapu ta iniddanamén na yli mannandyun nga paggianan na
noka, nga ili nga sinaldkkuruk ni Namaro, nga pidde na, nga maggian ta
adde ta adde.*

11A si Abbo Sara, nga atdwa ni Kakay Abrakam, inikatala na gapay
si Namaro. A yaytl nga nagana si Abbo Sara, méssiki nu bakabakakin
ta pagana na, gapu ta si Namaro yu pangikatalakan na, nga mamaluro
si1 initabba na.f 12 A yayl nga kitaru yi ira ginaka di Kdkay Abrakam,
méssiki nu kuruk nga lakaldkay 4nna bakabaka iren lage ra pagana. A
minaru yu ira ginaka ra, nga ari mabilang ta kunnay st bituan ta langi
anna déagé ta aggik na bebay, megapu su pangikatala da k& Apu Namaro.8

13 A ngamin danniaw nga tatolay, natay ira ngaw nga nabayak, nga ari
paga nangalawé st napia nga initabba ni Namaro nira, ngam napasigagga
yu angngikatala da. Ta ndnnammuéad da ta palurotan ni Namaro yu
initabba na sangaw nu aggo na, méassiki nu mabayak paga yu pamaluro
na. A yayil nga nagayaya ira, 4 ari ira nappasiran nga nakkagi ta ari
yawe dabbuno yu kuruk nga paggianad da, ngam nakipaggian ira 14 nga
kun na alliuk nga nappassapassiar 14 ta dabbuno. 14A yii ira tatolay nga
magubobuk ta kunnian, ipakAnndmmu ra ta ajjan yu iddanamad da nga
kuruk nga paggianad da nga labbetad da sangaw ta langi. 15A di Kakay
Abrakam, ta dngngarigdn nu manono da yu lugar nga nanawdad da, a
ajjan yu awayya ra nakuan nga mattoli. Ngam ari ira naraddam su ili
nga naggapudd da. 16 Ta ya 14 kinaragatad da ta mesipa ira ki Namaro su
kapianan nga paggianad da ta langi. A gapu ta pangikatala da, yayil nga
ari mappasiran si Namaro nga meparamak ta Yapu ra, 4 pinaran na yu ili
nga ajjan ta langi ta paggianad da.

d 11:7 Genesis 6:8—-8:22 € 11:10 Genesis 12:1-4 f11:11 Genesis 21:1-2
8 11:12 Genesis 22:17

17A ari nabbabéng si Kdkay Abrakam nga mangikatala ki Namaro
ta pamaruba ni Namaro kuna. Ta initabba ni Namaro ka Kakay
Abrakam ta umaru yi1 ginaka na. A gapu ta ikdya ni Namaro nga
masingan nu napasigagga yu angngikatala ni Abrakam kuna, yayu nga
inipeyatang ni Namaro kuna si Isak nga ana na. A naparan si Kakay
Abrakam nga mangiyatang, 18 massiki nu kinagi ni Namaro ta si Isak yu
paggapuan nayl aru nga ginaka na. 19Ta inikatala ni Kakay Abrakam ta
paginnanolayan ni Namard si Isak nu matay nakuan. A yayi1 nga neyarik
si Isak ta kunnay ta pinaginnanole ni Namaro, ta natay nakuan, nu aran
na inigaggak ni Namaro si Kdkay Abrakam.”

20A si Isak, inikatala na gapay si Namaro. A megapu st pangikatala na,
4 lage na natay, kinagi na st ira 4né na, di Akup ka Eso, yu pangikalla
ni Namaro nira anna yu napia nga initabbd ni Namaro nira nga mala da
noka.!

21A si Akup, napia gapay yl dngngikatala na ki Namaro. A minay di
Akup nakipaggian ta pappatuldn na Egipto. A megapu ta pangikatala ni
Akup k& Namaro, 4 lage na natay, kinagi na st ira dud nga &pu na nga
4na ni Kuse yu pangikélla ni Namaro dnna yu napia nga initabbd na nira
nga mala da noka. A sinangngalan na yi1 tagukuk na, 4 nakkummak nga
naddayaw ki Namaro./

22 A si Kusé, gapu ta pangikatala na ki Namard, 4 lage na natay, kinagi
na ta duttal noka yu pano ra ta Egipto nayu ira ginaka ni Akup, nga
mangngagan gapay ta Israel. A yayii nga sinadd4nan na ira ta ipano ra yi
tuldng na noka nu manaw ira, tapé itanam da ta dabbun nga toliad da.k

23 A yii ira darakal ni Moyses, nga ginaka ni Israel, inikatala da gapay
si Namard. A yayti nga ari ira maganassing nga makikontara st narake
nga itaddan nayu patul na Egipto. Ta kinagi nayl patul stt ira manaron
ta magana ta papatayad da yl ira ngdmin nga 4né nayu ira Israel nga
14114ki. Ngam ta keyana ni Moyses, inituttil nayu ira darakal na ta tallu
nga buldn, ta ammu ra ta napia nga abbing.!

24 A si Namaro yt1 pangikatalakan ni Moyses gapay. A tallua ni Moyses,
ndnawdan na yl napia nga 4ggian na su bale nayl parinsesa, nga ana
nayu patul na Egipto, nga namarakal kuna. Ta ardn na inikaya ni Moyses
ta nebilang ta ana nayu parinsesa, 25 gapu ta nanaki nga nekana su ira
nga tangngagad da 14 ylu nardke nga ipagayaya da, nga mabi 14 nga
maddan. A pinili ni Moyses yii kapidnan, nga kesipa na st ira tatole ni
Namaro, nga kagittd na nga ginaka ni Israel, massiki nu narigiriga ira.™
26 Ta iniddanaméan ni Moyses yu MakKiristu nga sinulla ni Namaro nga

h 11:19 Genesis 22:1-19 i 11:20 Genesis 27:27-30 J 11:21 Genesis 48:8-22
k 11:22 Genesis 50:24-25 111:23 Esodo 1:7-2:2 m 11:25 Meyannung ka Moyses,
Esodo 2-14

umay mammaguray noka. A yayil nga inibilding ni Moyses ta mas napié
nu attamén na gala yu panigiriga nayu ira Egipto kuna, 4nné ta ketddde
na nakuan su ira mariku nga Egipto, gapu ta iniddagan na yu napia nga
béla na nga iyawa na noka ni Namaro kuna.

27A gapu ta pangikatala ni Moyses ki Namaro, inipano na yu ira
Kudio st lugér nayu ira Egipto, massiki nu manaki yu patul ta pano ra.
A ari naganassing si1 patul, gapu ta napasigagga yi angngikatala na, nga
kunnay ta nasingan na yu ari masingan, nga si Namaro nga nepulupult
nira. 28 A megapu sl pangikatala ni Moyses kd Namaro, kinuruk na yit
kinagi ni Namaro, 4 pinapparan na yu ira ginaka ni Israel ta pano ra ta
pappatulan na Egipto. A kinagi na nira ta partiad da yi kigaw, 4 ileruk
da yu daga na ta utun na puerta na bale ra, tapé masingan nayu daroban
ni Namaro, 4 aran na papatdyan yu dna da nga ginaka ni Israel, ta 4nge
na nga papatdyan yii ira kaka nga 1allaki nga 4na nayu ira Egipto. A
dattal nayu daroban, nasingan na yu daga ta utun na puerta na bale ra, &
sinalebaran na, & awan ta napapate na nga and nayu ira ginaka ni Israel.”

29A yii ira ginaka ni Israel, inikatala da gapay si Namaro. A megapu
ta panglkatala da, plnassmna n1 Namaro yu danum na bebay nga
paddéki da nga umay ta dammang. A yu ira Egipto, nga nakkabayu anna
nakkalesd, nga nanimma nira, nalaggabéan ira ngdmin ta paddaki da
gapay nakuan, ta pinatoli nen ni Namaro yu danum ta negagangay nga
gian na.°

30A gapu ta pangikatala naytl ira ginaka ni Israel ki Namaro, kinuruk
da yu kinagi ni Namaro nira, a nallakalakék ira nga nilelepuanén yu

makatallung ira.? 31A si Rakap, aggina ylu ngaw naklkarallaw nga
naggian ta ili na Jeriku. Ngam inikatala na si Namaro, 4 pinadduld na
yi ira dua nga ginaka ni Israel nga jinok ni Josiuwa ta umay massisim. A
dattal na 4ggaw nga pangappl nayu ira ginak ni Israel ta ili na Jeriku,
neyigu di Rakap, nga ari nekand sit pate nayl ira ngdmin katangeliad da,
nga ari nanguruk k& Namaro.?

32 A aru 14 paga yi1 ardk ku garé matangngak nga istoridn nga
meyannung s pangikatala da ki Namaro nayu ngaw ira kdruan, nga
kunnay kari Gidion,” si Barak,* si Samson,* si Jepti,* & si Patul Dabid,”

n 11:28 Yayu yu pamegapu nayu Piesta nayu Pattalebdk na Daroban ni Namaro nga
Mamapatay. © 11:29 Esodo 14:13-31 P 11:30 Josiuwa 6:1-25 9 11:31 Ime 2:25

r 11:32 Uk-ukom 6:11-8:32 s 11:32 Uk-ukom 4:6-16 t11:32 Uk-ukom 16:23-31

u 11:32 Uk-ukom 11:32-33 Vv 11:32 1 Samuel 16:10-13; 17:31-51; yu libru nga 2 Samuel

si Samuel,” 4nna yu ira ngaw gapay nga &bbilindn ni Namaro. 33 Aru

yu pinalurod da megapu su pangikatala da k& Namaro. Ajjan yu ira

ngaw nakigerra &nna nangappu st ira tanakudn nga pappatulédn nga
darakal. Ajjan yl ira ngaw nammaguray, nga natunung yu &mmagure

ra st pappatulad da. Ajjan yu ira ngaw nga nakalawé st napia nga
initabba ni Namaro nira. Ajjan yu ira ngaw nangappu su ira layon, nga
makannandssing nga ayam, tapé arad da ira akkuan.* 34 A ajjan gapay yi
ngaw ira nga nepay ta ornu, ngam ari ira natuggi, gapu ta inikatala da

si Namard.” A ajjan yi1 ira ngaw nattalaw si1 ira nga mamapéatay nakuan
nira. Ajjan yu ira ngaw nakapi, nga pinassikan ni Namaro megapu su
pangikatala da kuna. A ajjan yt1 ira nagattam nga ari nagandssing sl ira
nga nakigerra nira. A megapu st pangikatala da ki Namaro, pinatulil

da nga pinatdlaw yu aru nga suddalu nga nalussaw nira, nga naggapu ta
tanakuan nga pappatuldn. 35A ajjan yi ira babbay nga nalaw4 da yu ira
iddukad da nga napaginnanolay, megapu st napasigagga nga pangikatala
da ka Namaro.

Ngam ajjan gapay ngaw yu ira karuan, nga nebdluk nga narigiriga
adde ta pate ra, megapu sit pangikatala da ki Namaro. A inattamad da 14,
ta pinili ra yu pate ra anne ta kapalubbéng da nakuan nu pallikuranad
da yu dngngikatala da, gapu ta iniddanamad da yu kapianén nga attole
ra, sangaw nu paginnanolayan ni Namaro ira tape mesipa ira kuna.

36 A ajjan gapay yt ira nga neluddé nga nakkakagian anna yi ira nga
napalapaliga anna yu ira nga negdllu ta kawak nga nekarsel, megapu su
pangikatala da ki Namard. 37A ajjan yl ira nga napayapay4ng ta batu
ta 4ddé ta pate ra, megapu ta pangikatala da ki Namard. A ajjan yi ira
nangikatala ki Apu nga nagaggal nga nesinnd yu baggi ra. A ajjan yu
ira nga nabigibigaran nga natay ta bayuneta. A ajjan yi ira nga awan
ta gami da, nga nabbarawési ta tabbi na karneru dnna kajjing. Pobare
ira nga awan bulubugd ta kukud ra, & narigirigé ira 4nna neludde ira.
38 A napatéalaw ira nga napuersa nga nagala-ali nga nallakalakak ta
kalallammatan 4nna puddul ta kun na simaron nga ayam. A naggian
ira ta kueba dnna abbii na dabbun. A ari mepangnga yawe dabbuno nga
paggiandd da, ta napia ira &nne ta ngdmin nga ajjan ta dabbuno!

39A danniaw ira ngdmin ngaw nga nangikatala ki Namaro, ayatan si
Namaro nira, 4 inirdyo na ira megapu su angngikatala da kuna. Ngam
arad da paga nalawa yu initabbd ni Namaro nira, 40 gapu ta ninono ni
Namaro yu kapidnan nga akkuan na. Ta aran na ikdya ta aggira 1a yu
pangiyawatan na nakuan st initabba na, nu ari gala ta mesipa ittam
gapay nira sangaw nu pabbalinan ni Namaro ta pareku nga napia anna
matunung yu ira ngdmin nga mangikatala kuna.

w 11:32 1 Samuel 7:9-17 x 11:33 Daniel 6:1-23 Y 11:34 Daniel 3:8-30

Yit Mepangnga nga Angngikatala tam kA Ammo Namaro

1 2 1A gapu ta aru yi kinagi nikayu ta meyannung sii ira ngaw
mangikatala k& Namaro, nga massistigu ta kuruk nga mekatala
si Namaro nga mamaluro st initabbd na, & parigat tam laguk yu
angngikatala da. Ipuerd tam yl ngdmin nga mangigaggak nittam
nakuan ta panguruk tam kd Namaro, 4 pallikuranat tam yu narake
nga dggangngud tam, tape uputat tam nga palurotan yi ngamin nga
ipakua ni Namaro nittam. 2A nonopat tam si Apu Kesu, ta aggina yit
pangikatalakat tam nga mangiyigli nittam, gapu ta aggina yu namaluro
s ngdmin nga inipakua ni Namaro kuna nga meyannung ta bagu nga
taratu na. Ta inattamén na 14 ni Apu Kesu yu pangipata da kuna ta kuru
anna pinagurayan na yu pangipasirad da kuna, gapu ta ya 1a ninono
na yu pagayaya na sangaw nu natuppal nen yu ngamin nga inipakua
ni Namard kuna. A nagitubangin ta jiwandn ni Namaro ta langi, nga
aggitubangan nayu kotundn nga mammaguray.
3Nonopat tam laguk ylu pagattam ni Apu Kesu stt ngdmin nga kingngué
nayu ira narake nga malussaw kuna, tapé mapasigagga yu angngikatala
tam, 4nna ari ittam malurd nga mamaluro st napia nga ipakué ni
Namaro nittam. 4 Ta massiki nu marigiriga kayu gapay, awan paga ta
natay megapu sit panaki na nga mangngua ta narake. 5A arat tam laguk
méattaman yu kinagi ni Namaro nittam ta pangabbtin na nittam ta dna
na. Ta panabarang na nittam, kinagi na nittam nga kataggitadday:
“Ana ku, nu mawék nga tudduat takayu, tingngagan naw3,
& ari kayu mapélla nu gammét takayu.
6 Ta tuddudk ku yu ira ngadmin nga iddukak ku, 4anna paggangak ku
ira,
gapu ta aggira ibildng ku ta ana ku,”* kun ni Apu.
7A nu ajjan yi jigd nga umay nittam, attamat tam 14, ta tudduan na
ittam ni Namard nga 4nd na. A egga pand yi1 and nga aran na tudduan
nayil ydima na? 8 A nu ardn na kayu nakuan tudduin ni Namaro, nga
kunnay ta panuddu na st ira ngdmin nga ané na, & ari kayu laguk
ytt kukurugan nga an na. 9A yi ira yima tam ta dabbuno, tudduad
da ittam, 4 pakimorayét tam ira megapu st panuddu ra nittam. A
nepatalugaring k& Namaro nga Yama tam ta langi! Tumulu ittam laguk
kuna, tape isipa na ittam su attole na ta adde ta adde.
10A yi1 ira yama tam ta dabbuno, nabi 14 yi1 panuddu ra nittam ta
kabajji tam, nga meyannung laggapay su ure ra. Ngam si Namaro,
nonopan na yu kapidnat tam, 4 yayu nga tuddudn na ittam, tapé mesipa
ittam st kangilin na. 11 A nu paggangan na ittam nayt yAma tam, ari

z 12:6 Proberbio 3:11-12

ittam gemma magayaya megapu su jigd tam. Ngam nu attamét tam 14 yu
panuddu ra nittam, 4 napia yu pabbalinidn na. Ta nu natudduén ittamin,
4 napia &nna matunung yu akkuét tam, & magimamma yu nono tam
4nna napid yu &wwawagi tam su ira kabulut tam.

12 Ari ittam mapalla nga mamippippik megapu su jiga tam.
Makkakarudduék ittam laguk ta ipakimalla tam ka Namaro, anna ipe
tam yu ura tam nga mamaluro st napia nga ipakué ni Namaro nittam.

13 Tuttulat tam yu napid &nna matunung, tape ipasingat tam yu napia
nga parigadn nayu ira kdbulut tam. Ta nu kunnian yu akkuat tam, ari
mabbabang yu ira kdbulut tam, dnna ari ira mekattuay ta pangikatala da
ka Apu, nu ari gala ta mepasigagga yu angngikatala da.

Magimuguk ittam nga ari Mekattuay st Panguruk tam ka Apu

14 A sikayu laguk, ipe naw yii ura naw nga ari makirama st ira kabulun
naw, tapé napia yll awwawagi naw. A malappa kayu nga mangngua 1a
ta napid &nna matunung, tapé mepasingan ta kuruk nga metadday kayu
gapay ka Apu Kesu, dnna mebildng kayu ta mangilin. Ta mangilin gemma
si Namaro, 4 arat tam masingan, nu ari ittam gapay mangilin megapu st
ketadde tam k& Apu Kesu. 15A magimuguk kayu, marake ajjan nikayu
yu mangiluddé su pangikélla ni Namaro kuna. Ta nu ajjan yu tolay nga
namegapu nga tumuttuttul k& Apu, nga malura sangaw, a kunnay ta
mapetdn yu nono na, 4 buruburionan na yu ira kdbulun na, & aru sangaw
ytt mekanakana sit narakeé nga akka-akkuan na. 16 A magimuguk kayu
gapay, tape awan ta tddday nikayu nga meruruk su ardn na atdwa, anna
awan ta tolay nga mangiludde st mebilang ta mangilin, nga kunnay
st kingngua na ngaw ni Eso. Ta nilondn ni Eso yli awayya na nga
mangalawa ta pabbindision naylti ydma na ta pangikalla ni Namaro kuna,
gapu ta inilaku ni Eso k& Akup nga wagi na yu pakdwayyd na nga kaka.
Ai inipappagéa na 14 ni Akup yu tangatariaw nga kanan!“ 17A ammu tam
gemma ta nabbabawi si Eso ta palldku na ta pakdwayya na nga kaka, ta
ikdya na gemma mappabbindision ki yama na nakuan, ngam aran na
awayyd, massiki nu nakkule, ta ardn na gemma mapatoli yu kingngua
na.

18 Arat tam laguk kalurd yu pangikatala tam k& Namaro, ta napia yu
bagu nga taratu na nittam anné st ngaw taratu na st ira ngaw Kudio nga
naggaka nittam. Ta aran na nittam ipasingan yu kunnay ta inipasingan
na ngaw su ira ngaw nakimoray kuna ta garek na puddul, nga api nga
gumaggaggang, anna yu makannanassing nga kalla anna yu kunam
anna yt baggiu. 19A naginna ra yli amariung nga nasikan anna yt1 ngéaral
nga nagubobuk nira. A pakaginna ra st ubobuk na, neralla yii assing

2 12:16 Genesis 25:27-34

da, 4 inipakimalla da ta arén na ira kobobuk. 20Ta ardd da matuppél yu
taddan na nira. A gapu ta mangilin yii gian ni Namard, kinagi na nira,
“Ari kayu dukki sawe puddul, ta nu ajjan yu makeguppe kuna, massiki
ayam naw, 4 payangan naw ta batu ta 4ddé ta pate na.”® 21A gapu ta
makannanassing ylu nasingad da 4&nna naginné ra, 4 kinagi ni Moyses,
“Mamippippiga ta assing ku,” kun na.

22 Ngam sittam, nu umay ittam makimoray ki Namaro, duma yu aggiat
tam. Ta kunnay ta ajjan ittam ta langi nga dukki ta kuruk nga puddul na
Sion, 4nna yu bagu nga ili na Jerusalem nga ajjan ta langi, nga kuruk nga
paggianan ni Namard nga sigga-indnga nga matolay ta addeé ta adde. A
jiniribu yu ira daroban ni Namaro nga ari mabildng nga naggagammung
tan nga magayay4. 23 A nesipa ittamin gapay st paggagammung naytl
ira ngdmin nga mangikatala ki Namaro, ta netadday ittam su ira
ngamin nga napakarenudnin ngaw, nga inibildng ni Namaro ta tatole
na nga matunung dnna pareku nga napia. A inibildng ni Namaro ittam
ngamin ta 4nd na, 4 nelistidngin yll ngagat tam ta langi. A si Namaro yii
keyarubangét tam, ta aggina yll mamanunnil ta ngdmin nga tatolay. 24 A
nesipa ittam k& Apu Kesu, nga mamakkapia nittam ka Namaro, megapu
sit bagu nga taratu na nga pinalurd na. A nesipa ittam si1 napia nga
pabbalinan nayu déga ni Apu Kesu nga neyatang megapu nittam, nga
napia anné su pabbalindn nayu daga ni Abel. Ta napakarenuén ittamin,

4 naringin yu liwiliwa tam, dnna ikalla na ittam ni Namaro, megapu st
déga ni Apu Kesu. Ngam yé 14 pabbalinan nayt daga ni Abel ta inibala ni
Namaro yu pate na sit namapéatay kuna.®

25 Magimuguk ittam laguk, ta tingngagat tam ta napia yu bilin ni
Namaro nittam. Ta pinagikdru ni Namaro yu ira ngaw tatolay nga ari
nanguruk st bilin na nga inipakagi na ngaw ki Moyses. A nepatalugéaring
nittam, ta meralla yu pamagikaru na nittam nu arat tam kurugan yu
inipakagi na st Ana na nga naggapu ta langi. 26 A st ngaw pagubobuk ni
Namaro kd Moyses ta puddul, 4 nagguyu yu dabbun megapu st ngaral
na. A ajjan paga yu initabba na, ta kinagi na, “Piddudk ku paga sangaw
nga pagguyuguyuan yu dabbuno, 4 ari 14 yu dabbuno, nu ari gapay yu
egga ta langi,”? kun na. 27A y4 kebalinan nay kinagi na, nga pidduan na
paga pagguyuguyuan yu dabbuno, ta iridn na yu ddn nga pinaro na nga
masingat tam, tapé maggian 1 yl ari mari nga ari maddén ta adde ta
adde.

28 Dayawat tam laguk si Namaro, gapu ta mesipa ittam kuna nga
mepammaguray sl pammagurayan na, nga ari mari nga ari maddén ta
adde ta addeé. A mapalla ittam nga tumulii &nna makimoray ka Namaro,
anna palurotat tam ylt ngdmin nga ipakua na nittam, tapé magayaya si

b 12:20 Esodo 19:9-13 ¢ 12:24 Genesis 4:8-11 d 12:26 Haggeo 2:6

Namaro megapu nittam. 29Ta mangilin si Namaro, nga makawayyd nga
mamagikaru nga kunnay ta ornu nga manuggi ta ngamin.

Yu Passerbi tam ki Namaro

1 3 1A wawwagi, uputat tam yi1 pakkaka-iddl tam, ta mawwawéagi
ittam ngdmin nga mangikatala ka Apu, megapu st kepattatadde

tam kuna. 2A magimuguk ittam ta arat tam lonan yi1 pangilagum tam
ta alliuk nga umay nittam. Paddulotat tam ira laguk, ta ajjan yu ira
namaddulo ta 4lliuk nga ardd da ammu ta daroban na ira ni Namaro.
3A arat tam mattaman yu ira kdbulut tam nga mangikatala ki Apu nga
nebéaluk. Ipakimalla tam ira &nna abbagat tam ira gapay ta kunnay ta
ikaya tam nu sittam nakuan yi1 nebaluk gapay. A yu ira marigiriga, ikalla
tam ira nga kunnay ta sittam gapay yu marigiriga ta kunnay nira.

4A ta meyannung st kustombare tam nga mangatawa, ngilinat tam
yu napia nga pangatdwa tam. Tuppalat tam laguk yt ngdmin nga
meyannung ta pangatawa tam, dnna ari ittam meruruk st arat tam
atdwa. Ta si Namaro yu mamanunni, 4 pagikaruan na yu ira meruruk ta
tanakuan nga ari atAwa na anna yu ira mangarallaw.

5A magimuguk ittam ta arat tam karagatdn yi kudrtu 4nna arat tam
ukkugan yu kuartu, &nna yu kegatangan na. Magayéaya ittam 14 st egga
nittam, ta kinagi ni Namaro nittam, “Arat takayu bulubuga panawan.
A arat takayu bulubuga tattjjian,”® kun na. 6 A yayii nga ari ittam
mabbabang, sittam nga kataggitddday, nga makkagi ta kunniaw:

“Si Apu yit mangabbak nikan. A yayii nga aringd maganassing ta
tatolay, maguray 14 ylt akkuad da nikan.”f

7A nonopan naw yii ira ngaw nangituddu nikayu, nga
nangipakannammu nikayu st bilin ni Namard. A nonopan naw yii
ngamin nga napid nga pinaluro da, & parigan naw laguk yu dngngikatala
da ka Apu. 8 Ari bulubuga manguli si Apu Kesu Kiristu. Aggina gala
yil egga ngaw, ta addé kunangane, ta addeé ta 4ddeé. A ari kayu laguk
makilogo st ira nga mangituddu ta tanakuan, tapeé ari kayu mekattuay su
panguruk naw ka Apu Kesu. A ta dngngarigén, ajjan yi ira mangituddu
ta manganniaw ta kanan. Ngam awan ta pakkapidnan na tolay megapu
st pangannio na ta kanan. A mapasigagga yu dngngikatala tam ka
Namaro megapu gala su pangiddlii na &nna pangikélla na nittam.

10A sittam nga mangikatala kd Apu Kesu Kiristu, ajjan yi1 neyatang
megapu nittam, tapeé mapakoma yu liwiliwd tam. Ngam ari mesipa yu
ira pappari nga Kudio nga masserbi st mangilin nga bale ni Namaro ta
Jerusalem, ta ardd da kurugan yu kuruk nga meyannung ka Apu Kesu.
11A pangiyatang nayi ira kdtannangan nga pari megapu st liwiliwa da,

e 13:5 Deuteronomio 31:6 f13:6 Salmo 118:6

iyange na yu diga na ayam st Kangilindn nga Gidn st bale ni Namaro.
Ngam yu baggi nayl ira aydm nga napdrti, iyange ra ta lawan na ili,
tapé tuggiad da ta lawan na ili st gidn nga ari mangilin. 12A kunnian
gapay yu pangiyangnga ni Apu Kesu, ta natay ta lawan na ili st gian
nga ari mangilin, tape pakarenuan na yu ira tatolay ta liwiliwa da 4nna
pabbalinan na ira ta mangilin nga tatole na, megapu st daga na lapay.
13 A yayi nga pallikurdnat tam laguk ytt kustombare na Kudio, 4 ikatala
tam gala si Apu Kesu, nga neyatdng megapu nittam, tapé kunnay ta
metadday ittam st Yapu tam ta lawén na ili, nga mesipa st keluddé na
anna karigiriga na. 14Ta awan ta mannanayun nga paggianat tam sawe
dabbuno. Ngam iddagéat tam yu dattdl nayli mannanayun nga ili nga
paggianat tam ka Namaro nga awan ta addeé na.

15A gapu ta pangikatala tam ka Apu Kesu, aringin yit ddga na aydm
nga naparti yu iyawa tam ka Namaro, nu ari gala yu paddayo tam kuna
megapu ki Apu Kesu. A megapu si1 paddayo tam kuna, ipakdnndmmu
tam st ira kdbulut tam ta si Apu Kesu yu Yapu tam. Yayu passerbi tam
ka Namard, nga kunnay sii ira mangiyatang. 16 A ari ittam malura nga
mangabbak st ira kdbulut tam, &nna makkakésipa ittam, ta yayu gapay
yu asserbi tam k& Namaro nga meyérik ta neyatdng kuna nga ipagayaya
na.

17 A wawwagi, tumulil kayu laguk si1 ira nga mangituddu nikayu, nga
mangikatala kd Namaro, & kurugan naw yu ituddu ra. Ta taronad da
kayu ta napi4, tapé ari kayu mekattuay st pangikatala naw ki Apu. A si
Namaro yu maddok nira, & bisitdn na ira sangaw nu kunnasi yu passerbi
ra. A nu napia yit panguruk naw st ituddu ra, 4 magayay4 ira. Ngam nu
aran naw kurugan yu ituddu ra, 4 maraddam ira megapu nikayu, 4 awan
laguk ta pakkapidnan naw megapu nira.

18 A sikami, wawwagi, yll ipakimi-imalla naw ka Namaro. Aldppaw
yu nono mi, ta awan ta ammu mi nga pakaliwatdm mi, & ikdya mi ta
akka-akkuam mi 14 yi1 napi4 4nna matunung. 1°A duddudrat takayu ta
ipakimalla nawa, nepatalugéring ta mabika nga makatoli nikayu.

Yu Ipakimélla nayu Tolay nga Mattira

20A jtala takayu kA Namaro, nga mamagimamma ta nond tam. Ta
pinaginnanole ni Namaro si Apu Kesu, nga mangngagan ta Minapparak
nga Makawayy4, gapu ta ipataron na kuna sittam nga mangikatala
kuna, nga kun na karneru na. A napalurd yit mannandyun nga taratu
ni Namard nittam, megapu sit ddga ni Apu Kesu. 21 A pare 14 ta abbagan
na kayu ni Namaro ta ngdmin nga akkuan naw, megapu ka Apu Kesu
Kiristu, tapé malappa kayu nga mangngua ta ngdmin nga ipagaydaya na,
anna palurotan naw yii ngdmin nga ipakué na nikayu. A mepardyaw
laguk si Apu Kesu Kiristu ta ddde ta adde.

Yu Kabalin na yawe Ttra

22 A wawwagi, ababba 14 yawe ttra ku, 4 ikoma bi nikayu, ta
tdngngagan naw ta napia yawe itabarang ku nikayu. 23 A magayayaka
nga mangiparamak nikayu ta napalubbangin si Timotio, nga wagi tam.
A nu maratang nanga lage na pano, 4 mappulit kami sangaw nu umaya
mattdllun nikayu. 24 A kagian naw bi sl ira ngamin nga mangituddu
nikayu ta manono mi ira, &nna yu ira ngdmin nga kabulun naw, nga
tatole ni Namaro. A iyabbti mi 14 nu kunnasi ira ngadmin. A yu ira
kékkoput tam nga taga Italia, kagiad da gapay nikayu ta manono
da kayu, 4 daméagad da kayu gapay nu kunnasi kayu. 25A paré 14 ta
ikdkkalla ni Namaro sikayu ngamin ta 4dde ta ddde. Mapaluro. Ammaén!

